
თავი 1
დაგეგმვა და კონტროლი
1.
შესავალი

აუდიტი არის კომპანიის ფინანსური ანგარიშგების დამოუკიდებელი პირის მიერ შესწავლა (განხილვა) და მასზე მოსაზრების გამოხატვა.  აუდიტორი დგას იმ რისკის წი​ნაშე, რომ ფინანსურ ანგარიშგებაზე გამოთქმული მისი მოსაზრება არასწორი აღმოჩნდეს.  

აუდიტი მოიცავს შემდეგ სამ განსხვავებულ ეტაპს:
· დაგეგმვა (მოცემულია HAT აუდიტის სახელმძღვანელოს 1-ელ თავში);
· ადგილზე შესასრულებელი სამუშაოები (საველე სამუშაოები) (მოცემულია HAT აუდიტის სახელმძღვანელოს მე-2 თავში)
· მიმოხილვა  (მოცემულია HAT აუდიტის სახელმძღვანელოს მე-3 თავში)


დაგეგმვის ეტაპი განსაკუთრებულად მნიშვნელოვანია და თუ ის შესაბამისად შეს​რულდება, ადგილზე შესასრულებელი (საველე) სამუშაოების მინიმალური დანახარ​ჯებით ჩატარებას უზრუნველყოფს, მაღალი რისკის შემცველ სეგმენტზე ჯეროვანი ყურადღების გამახვილების პირობებში.

არსებობს აუდიტის დაგეგმვის რამდენიმე ფუნდამენტური ასპექტი, რომლებიც გან​ხილულია HAT აუდიტის სახელმძღვანელოში. წარმოდგენილი მოკლე მიმოხილვა მოიცავს შინაარსობრივ/კონკრეტულ გარემოებებზე ორიენტირებულ მიდგომას, რომელიც უნდა განხორციელდეს HAT აუდიტის სახელმძღვანელოს დახმარებით ეფექტური აუდიტის გეგმის შესამუშავებლად.  ასს-ის მოთხოვნების სრულად დასაკმაყოფილებლად მნიშვნელოვანია შესასრულებელი სამუშაოების თანმიმდევრობის დაცვა.
1. აუდიტორის დანიშვნა პირველად და განმეორებით და დავალების მიცემა
გარიგებაში შესვლისას, უპირატესი მნიშვნელობა ენიჭება პრაქტიკოსი აუდიტორის დამოუკიდებლობას და სათანადო გამოცდილებას. 

პრაქტიკოსი აუდიტორი გარიგებაში შედის აუდიტის დამკვეთთან (გარიგების წერილის გაფორმების გზით) იმისათვის, რომ გარიგება შეასრულოს.
2. დამკვეთის შესწავლა

განიხილება წინა აუდიტებისა და აუდიტორების ინფორმაცია (სადაც ეს შესაძლე​ბელია, იხ. ამ თავის ნაწილი 22) აუდიტის მუდმივ ფაილებში დაცული ინფორმაციის ჩათვლით. წამოჭრილი საკითხები, ბოლო პერიოდიდან მოყოლებული (მათ შორის, აუდიტის ფაილის დათვალიერებისას გამოვლენილი მიგნებები), ბოლო წლის ფინანსური ანგარიშგება და კომპანიის ხელმძღვანელობისადმი აუდიტორის ბოლო პერიოდის წერილი.  რათა ყველა ადრინდელი პრობლემა მხედველობაში ადრეულ ეტაპზევე იქნეს მიღებული და გეგმა თითოეულ ასეთ საკითხზე სათანადო ყურადღების გამახვილების პირობებში შემუშავდეს. ამ პერიოდში უნდა შეიქმნას ან განახლდეს დამკვეთის შესახებ ძირითადი/პერმანენტული ინფორმაცია, რაც წლიდან წლამდე სხვა აუდიტორული გარიგებებისთვისაც აქტუალური დარჩება.
3. წინასწარი პროცედურები

დამკვეთთან განხილვები იმისათვის იმართება, რომ გამოვლენილ იქნეს საანგა​რიშგებო პერიოდის ის  პრობლემები და სარისკო სფეროები, რომლებიც დამკვეთის მიერ იქნა იდენტიფიცირებული.
ამ ეტაპზე ასევე მიმოიხილება წინასწარი შედეგები, რათა ადგილზე შესასრულებელი სამუშაოების შესრულებისას, უზრუნველყოფილ იქნეს ყურადღების გამახვილება მაღალი რისკის შემცველ სფეროებზე.
იქ, სადაც შესაძლებელია, უნდა ჩატარდეს ბიზნესპროცესების გავლისა და გადა​მოწმების ტესტები, ასევე, წარიმართოს მუშაობა ჟურნალებსა და განცალკევებულ, ჯერ დაუკლასიფიცირებულ ანგარიშებზე.
4. რისკების შეფასება და არსებითობის დადგენა

უნდა მოხდეს კლიენტის ბიზნესის რისკის სრულად შეფასება  მთლიანობაში, იმ საკონტროლო გარემოს გათვალისწინებით, რომელშიც ის საქმიანობს. ასევე უნდა მოხდეს რისკების სრულად შეფასება მოგება-ზარალისა და ფინანსური მდგომარეობის ანგარიშგების ყველა არსებითი მუხლისათვის. ამ სფეროებში რისკები უნდა შეფასდეს მტკიცებებების დონეზე. შემდეგ უნდა გამოითვალოს არსებითობის ზღვარი, რომელიც გამოყენებული იქნება ადგილზე შესასრულებელი სამუშაოებისას იმის გამოსავლენად, შეცდომამ ან გამოტოვებამ, რა მომენტში შეიძლება გახადოს  ფინანსური ანგარიშგება არსებითად მცდარი. 
5. აუდიტის მიდგომის არჩევა და შერჩევის ბიჯის განსაზღვრა
უნდა განისაზღვროს აუდიტის ჩატარების მიდგომა, ე.ი. ძირითადი ტესტების, კონტროლის ტესტების, ანალიზური  პროცედურებისა და ოპერაციების ტესტების რომელი ასპექტები იქნება გამოყენებული ადგილზე მუშაობის ეტაპზე.  ამ დროს აუდიტის პროგრამები უნდა იქნეს დახვეწილი და მორგებული აუდიტის ობიექტზე, რათა დავრწმუნდეთ, რომ ჩატარებული ტესტები საწარმოს საქმიანობის შესაფერისია.  როგორც კი ხელმისაწვდომი იქნება ინფორმაცია, გასატესტი გენერა​ლური ერთობლიობის სტრუქტურის შესახებ, უნდა განისაზღვროს შერჩევის ზომა/ ბიჯი ისე, რომ შესაძლებელი იყოს განსაკუთრებული მნიშვნელობისა (საეჭვო, უჩვეულო, ან რაიმე პარამეტრის მიმართ მიდრეკილი) და ძირითადი ელემენტების გამოვლენა. 
6. ინსტრუქტაჟი

სანამ დაიწყება ადგილზე მუშაობა, გუნდის ყველა წევრს უნდა ჩაუტარდეს ინსტ​რუქტაჟი. ინსტრუქტაჟისას განხილული უნდა იყოს მაღალი რისკის შემცველი რო​გორც ზოგადი, ასევე სპეციფიკური სფეროები, სადაც შეიძლება თაღლითობას ან დაკავშირებულ მხარეთა შორის გარიგებებს ჰქონდეს ადგილი.
7. დამკვეთთან ურთიერთობა

დაგეგმვის დასრულების შემდეგ უნდა მოხდეს დაგეგმვის ეტაპის ძირითადი საკითხების დამკვეთთან განხილვა.
2.
სამუშაო დოკუმენტების სტრუქტურა

სამუშაო დოკუმენტები გამოიყენება ჩატარებული სამუშაოების დეტალების, მოპოვებული ინფორმაციისა და მიღებული გადაწყვეტილების ჩასაწერად.

სამუშაო დოკუმენტებში ჩატარებული აუდიტორული სამუშაოს დეტალებთან ერთად ჩაიწერება ძირითადი ინფორმაცია, სისტემური შენიშვნები და ძირითადი სააღრიცხვო სისტემების შეფასება.  სამუშაო დოკუმენტები იქმნება შემდეგი მიზნებისთვის:
· აუდიტორული მოსაზრების გაცემის საფუძვლის შესაქმნელად;

· ჩატარებული სამუშაოს შესახებ მტკიცებულების შესაქმნელად; ასევე
· ეფექტური დაგეგმვისათვის და შესასრულებელი სამუშაოს გასაკონტროლებლად.

სამუშაო დოკუმენტები ორი სახისაა: მუდმივი აუდიტორული ფაილი (PAF) და მიმდი​ნარე აუდიტორული ფაილი (CAF).

2.1 მუდმივი ფაილი (HAT სისტემური დამყოფები)

ფაილის სტრუქტურას განაპირობებს „HAT სისტემური დამყოფის“ გამოყენება. თავსართი წარმოადგენს საკონტროლო ცხრილს, რომელიც ადასტურებს, რომ ფაილის განხილვა და განახლება ყოველწლიურად ხდება.

ფაილის მომდევნო ნაწილი გაყოფილია ორად.  პირველ ნაწილში ასახულია მუდმივი ინფორმაცია და:
· წარმოადგენს საწყის საცნობარო მასალას დამკვეთის საქმიანობის შესახებ აუდიტის გუნდისათვის. ასს  315, პუნქტი გ24 – გ48 მოითხოვს, რომ ეს ინფორმაცია იყოს მაქსიმალურად ინფორმაციული.  საუკეთესო პრაქტიკაა, როდესაც შესაძლებელია  დამკვეთის ვიზუალიზება;
· შეიცავს მუდმივ  ინფორმაციას, რომელიც საჭირო იქნება ყოველი პერიოდის აუდი​ტის დროს. აღნიშნული ინფორმაცია მოიცავს:
· გარიგების წერილს;

· ბანკიდან დასტურის წერილს;
· ძირითად იურიდიულ დოკუმენტებს;

· კომპანიის სადამფუძნებლო ინფორმაციას (დოკუმენტაცია) და სხვა.
· სხვადასხვა პერიოდის მიმდინარე აუდიტორულ ფაილში (CAF) ინფორმაციის გამეორება არ უნდა ხდებოდეს.


მეორე ნაწილი წარმოადგენს სისტემურ ნაწილს. ის შეიცავს ბუღალტრული აღრიცხვის სისტემების მიმოხილვას, ასევე, ინფორმაციას, დამკვეთის მიერ განხორციელებული უფრო მაღალი დონის კონტროლების შესახებ და დეტალურ სისტემურ ჩანაწერებს დამკვეთის ძირითადი ოპერაციების ციკლებზე და მასთან დაკავშირებულ კონტროლებზე (ასს 315, პუნქტი გ49 – გ117).  ბუღალტრული აღრიცხვისა და მისი დეტალიზაციის ხარისხი დიდწილად იქნება დამოკიდებული დამკვეთის სპეციფიკაზე, თუმცა, ის საკმარისად დეტალური უნდა იყოს იმისათვის, რომ შესაძლებელი იყოს გამჭოლი ტესტების ჩატარება.

მუდმივი ფაილის მასალები განხილული და განახლებული უნდა იყოს მოთხოვნილი პერიოდულობით. ამ მიზნით მოცემულია მუდმივი ფაილის საკონტროლო კითხვარი (დანართი 1.6), რომელიც ყოველ წელს უნდა შეივსოს. შევსებული საკონტროლო კითხვარი უნდა ჩაიდოს მიმდინარე აუდიტის ფაილის Ac7 ნაწილში.


2.2  მიმდინარე აუდიტორული ფაილი (CAF)


მიმდინარე აუდიტორული ფაილი უნდა შეიცავდეს:

· მომზადებული/აუდიტირებული ფინანსური ანგარიშგების საბოლოო ვერსის ასლს;
· გამოსაცემი ფინანსური ანგარიშგების ასლს (განსხვავების არსებობის შემთხვევაში);
· აუდიტის საკონტროლო კითხვარების შევსებულ ნაწილს;
· გაწეული აუდიტის სამუშაოს შემაჯამებელი დოკუმენტების, გაკეთებული დასკვ​ნებისა და განვითარებული მსჯელობების/მიღებული გადაწყვეტილებების ნაწილს;

· სააღრიცხვო ჩანაწერებთან და წარმოდგენილ ფინანსურ ანგარიშგებასთან დაკავ​შირებით გამოტანილ  დასკვნებს; 
· აგრეთვე, აუდიტისა და  ბუღალტრული აღრიცხვის დეტალურ სამუშაო დოკუმენტებს, რომლებშიც განმარტებულია ფინანსური ანგარიშგების მაჩვენებლები.

HAT-ის წლიური ფაილების ინდექსი

HAT-ის წლიური ფაილების სარჩევი წარმოადგენს ერთგვარ ანბანურ საძიებელს იმ ასოითი და ციფრული სიმბოლოებით, რომლებიც გამოყენებულ უნდა იქნეს ნებისმიერი შესაბამისი სამუშაო ფაილისათვის/სექეციისათვის. ყველა იურიდიული სუბიექტის აუდიტორულ ფაილში, გამოყენებული უნდა იქნას ინდექსაციის ზემოაღნიშნული სისტემა. 

Aa-დან Ad-მდე დანაყოფები საკონტროლო სამუშაო დოკუმენტებია. Aa-ში მოცემულია მიმდინარე აუდიტორული ფაილი საბოლოო სახით და მისი მიმოხილვა, დანაყოფი Ab მოიცავს ფინანსური ანგარიშგების მიმოხილვას, დანაყოფი Ac ეთმობა დაგეგმვას, ხოლო Ad ინახავს ფინანსური ანგარიშგების პროექტების ასლებს.

დანარჩენი სექციები მოიცავს აუდიტორულ მტკიცებულებებს, რომლებიც ფინანსური მდგომარეობის ანგარიშის, საქმიანობის შედეგების ამსახველი ანგარიშის, სხვა ძირითადი ანგარიშების, ასევე დამხმარე/განმარტებითი შენიშვნების ცალკეულ ელემენტებს განამტკიცებს. დანაყოფი N აღწერს რამდენიმე დამატებით სფეროს. სააღრიცხვო შეფ​ასებების, თაღლითობისა და შეცდომის, საკანონმდებლო ბაზისა და რეგულაციების, ასევე, აუდიტის პროცესში მესამე მხარის გამოყენებასთან დაკავშირებული საკითხების ჩათვ​ლით.

განყოფილებები, რომლებიც არაა საჭირო მოცემული კომპანიის აუდიტის მიზნებისთვის, უნდა მოინიშნოს ჩანაწერით: „არ არის აქტუალური“ და ხელი მოეწეროს აუდიტში ჩართული პარტნიორის მიერ, რაც იმის მაჩვენებელი იქნება, რომ ეს საკითხი არ არის შემთხვევით გამოტოვებული და შესაბამის განხილვას დაექვემდებარა.

წლიური ფაილის სარჩევი შემუშავებულია ცალკეული დარგის კომპანიებისთვის. მათი გამოყენება შეიძლება სხვა დარგის კომპანიებისთვისაც, რომლებსაც ისინი  მიესადაგებიან. 

 თავსართები

თავსართი უნდა შეიქმნას ფინანსურ ანგარიშგებაში ნაჩვენები ყოველი ელემენტისათვის და განთავსდეს თითოეული ნაწილის (B1, C1 და სხვა) დასაწყისში. ფინანსური ანგარიშგების შესაბამისი ელემენტებისათვის (მაგალითად მოთხოვნები, ვალდებუ​ლებები, ძირითადი საშუალებები და სხვა) შექმნილი ასეთი თავსართი, შესაძლოა აჯამებდეს შედარებით ქვედა დონის ანგარიშების მონაცემებს, ან შესაძლოა თვითონ უკვე ქვედა დონის (ინდივიდუალური ელემენტებისათვის) შექნილ თავსართს წარ​მოადგენდეს (მაგ., ისეთებისათვის, როგორებიც არის: გუდვილი, ნაშთი საბანკო ანგარიშზე, სააქციო კაპიტალი). ისინი ჯვარედინად უნდა იქნეს მონიშნული ფინანსური ანგარიშგების შესაბამის მუხლებთან და ამავდროულად ადასტურებდნენ რომ შესაბამისი თანხები დადარებულ იქნა,  წინა პერიოდის ოფიციალურად გამოცემული ფინანსური ანგარიშგების შესაბამისი ელემენტების თანხებზე. 

თითოეულ თავსართში მოცემული უნდა იყოს:
· დამკვეთის დასახელება;

· სააღრიცხვო პერიოდი;

· საგანი/დასახელება (როგორც მოხსენიებულია ფინანსურ ანგარიშგებაში);

· თავსართის შემდგენელი პირის ინიციალები და თარიღი;

· თავსართის შემმოწმებელი პირის ინიციალები და თარიღი;

· მიმდინარე პერიოდის მონაცემები; და

· შესაბამისი თანხები.

თავსართი, თავის მხრივ, მხარდაჭერილი უნდა იყოს დეტალური დამხმარე უწყისით თავსართის ცალკეული ელემენტების დასადასტურებლად, თუ ისინი არსებითია.  თითოეული დამხმარე თავსართი ჯვარედინად უნდა იყოს დაკავშირებული ძირითად თავსართთან და პირიქით.  აუდიტის დასკვნის მხარდამჭერი/გამამყარებელი ყველა მასალა და ყველა მნიშვნელოვანი მსჯელობა სრულად უნდა იქნეს დადოკუმენტირებული.

აუდიტის პროგრამები

აუდიტის პროგრამები უშუალოდ უნდა მოჰყვებოდეს თავსართს ყველა დანაყოფში.  აუდიტორული ფირმა/პაქტიკოსი შეიძლება იყენებდეს წინასწარ შემუშავებულ აუდიტის პროგრამებს. ამასთან, წინამდებარე სახელმძღვანელოში მოცემულია აუდიტის პროგ​რამების ზოგადი ნიმუშები მიმდინარე აუდიტორული ფაილის თითოეული განყოფი​ლებისათვის.

აუდიტის მოცემული პროგრამები შეიცავს მხოლოდ ძირითად (საკვანძო) აუდიტორულ ტესტებს, რომლებიც აუცილებელია შესაბამისი სფეროსთვის და დაგეგმვის ეტაპზე შესაძლებელია შეივსოს და გაფართოვდეს საჭიროებისამებრ. HAT აუდიტის პროგრამების შესრულებისას გასათვალისწინებელია  შემდეგი:

ეს პროგრამები შეიცავს შესასრულებელი სამუშაოების მხოლოდ მოკლე მიმოხილვას. ამ პროგრამების გამოყენებისას უნდა მომზადდეს უფრო დეტალური დამხმარე უწყისები, სადაც დოკუმენტირებული იქნება:
· ტესტების მიზნები;

· ტესტის ჩატარების მეთოდი (მათ შორის, შერჩევის მეთოდები და გამოყენებული ინფორმაციის წყაროები);
· ტესტის შედეგები (მათ შორის, ყველა შესაბამისი განმარტება, მაგალითად გამოყე​ნებული ალგორითმის განმარტება); და

· ტესტების შედეგად გამოტანილი დასკვნა (მათ შორის, შეცდომებისა და გამონაკლისი შემთხვევების ინტერპრეტირება).

სამუშაო დოკუმენტები

როგორც ზემოთ იყო აღნიშნული, სამუშაო დოკუმენტაციის მოცულობა დამოკიდებულია გამოყენებულ აუდიტის პროგრამებზე, თუმცა, ყველა დამხმარე სამუშაო დოკუმენტში მითითებული უნდა იყოს:
· დამკვეთის დასახელება;
· საანგარიშგებო პერიოდი;
· ფაილის უნიკალური იდენტიფიკატორი;
· თემა (შესწავლის საგანი)/დასახელება (მაგ., დებიტორული დავალიანებების გაუფა​სურების ტესტი);
· დოკუმენტის შემდგენელი პირის ინიციალები და თარიღი; ასევე,
· დოკუმენტის მიმომხილველი პირის ინიციალები და თარიღი.

დამკვეთის მიერ მომზადებული  ცხრილები/უწყისები

დამკვეთის თანამშრომლები ხშირად ადგენენ მათთვის საჭირო ცხრილებს/უწყისებს, რომლების გამოყენებაც შესაძლებელია აუდიტის ფაილებში.  ჩვეულებრივ, ამ უწყისების თავიდან შედგენის ნაცვლად, უმჯობესია მათი ასლის გადაღება.


ასევე, შესაძლებელია, დამკვეთის თანამშრომლებს ეთხოვოს აუდიტორის სახელით ზოგიერთი ცხრილის მომზადება.  ასეთი სამუშაოების დამკვეთისათვის გადაბარება შეიძლება ახსნილი იყოს იმით, რომ მათი თანამშრომლების მიერ  ზოგიერთი რუტინული სამუშაოს შესრულებით, შესაძლებელი იქნება მათ მიერ გარკვეული თანხის დაზოგვა.   თუ ასეთი ცხრილების მომზადება გადამწყვეტია კონკრეტული თარიღისთვის აუდიტის დასასრულებლად, ამის შესახებ დამკვეთს უნდა ეცნობოს დაგეგმვის წერილში.


დამკვეთის მიერ მომზადებულ ყველა უწყისს, რომელიც ჩართული იქნება აუდიტის ფაილში, ამის შესახებ გაკეთებული უნდა ჰქონდეს ანოტაცია შემსრულებელი  და შემმოწმებელი პირის ხელმოწერებით და თარიღებით.


შენახვა და კონფიდენციალურობა


ყოველთვის უზრუნველყოფილი უნდა იყოს სამუშაო დოკუმენტაციის უსაფრთხოდ შენახვა და მასალების მესამე მხარესთან გამჟღავნებისგან დაცვა. ზოგიერთ შემთხვევაში, მიზანშეწონილია დამკვეთის თანამშრომლებისთვის სამუშაო დოკუმენტაციის ჩვენება, მაგალითად, თუ ისინი თანახმანი არიან, ახსნან და განმარტონ შემოწმებისას გამოვ​ლენილი განსხვავებები, მაგრამ დიდი ყურადღება უნდა მიექცეს, რომ კონფიდენ​ციალური ინფორმაცია არ გამჟღავნდეს მასზე წვდომაშეზღუდულ თანამშრომელთან.

3. 
აუდიტორად  დანიშვნა პირველად და განმეორებით

IESBA ეთიკის კოდექსი აუდიტორისაგან მოითხოვს განსჯის ქონას აუდიტორულ გარიგებაზე პირველად, ასევე შემდგომ პერიოდში, ხელახლა დანიშვნაზე დათანხმებისას.

გარიგების შესრულების პროცესში დეტალური განხილვების მოწყობა სავალდებულოა შემდეგ სამ ეტაპზე (ასს 220, პუნქტი 9 – 11):
· თავდაპირველად დათანხმებამდე და ყოველ წელს ახალი აუდიტის დაწყებამდე, საკუთარი გადაწყვეტილების გასამყარებლად, აუდიტზე პასუხისმგებელმა პირმა (A.E.P.) უნდა შეავსოს აუდიტორისათვის განკუთვნილი  საკონტროლო კითხვარი და არამარწმუნებელი მომსახურების  საკონტროლო კითხვარი;

· აუდიტორულ მოსაზრებაზე ხელის მოწერამდე აუდიტზე პასუხისმგებელმა პირმა (A.E.P.) უნდა განიხილოს, ხომ არაფერი შეცვლილა გარიგებაზე მუშაობის პერიოდში, რასაც შეეძლო გავლენა მოეხდინა მის უფლებაზე,  ხელი მოაწეროს აუდიტორის დასკვნას იმ პრაქტიკოსის სახელით, რომელიც განსაზღვრულია აუდიტის კონტ​როლის ჩანაწერებით; ასევე

· შემდგომ წელს ხელახალ დანიშვნაზე თანხმობის მიცემამდე, აღნიშნული ასევე განსაზღვრულია აუდიტის კონტროლის ჩანაწერებით.


გარდა ეთიკური საკითხებისა, აუდიტზე პასუხისმგებელ პირს ასს-ის მოთხოვნის, წინდახედულობის, ან კომერციული მიზნებიდან გამომდინარე, შეიძლება სურდეს, გაითვალისწინოს დამატებითი ფაქტორები, სანამ გარიგებაზე (განმეორებით) დათანხ​მებას გადაწყვეტს.

ასეთი დამატებითი ფაქტორები შეიძლება იყოს:
· ბოლოდროინდელი ან სამომავლო ცვლილებები  მფლობელთა რიგებში;
· მფლობელების კეთილსინდისიერება;
· მათ შორის რა დანიშნულებით  იქნება გამოყენებული ფინანსური ანგარიშგება;
· რამდენად ხშირად იცვლიდა დამკვეთი აუდიტორებს ან  კონსულტანტებს წარსულში;
· წარსულში დამკვეთის მონაწილეობა სამოქალაქო სასამართლო პროცესებში;
· საწარმოს ფუნქციონირებადობის შესაძლო პრობლემები;
· არაადეკვატური/საეჭვო სააღრიცხვო პოლიტიკა ან შეფასების მეთოდები, განსაკუთ​რებით, თუ ეს უკავშირდება ფუნდამენტურ საკითხებს ან აუდიტის მიზნებისათვის კვალიფიკაციის გადახედვის საფუძველს ქმნის;
· ვალდებულებების დაგვიანებით განაღდება;
· შეზღუდვა გარიგების შესრულებისათვის საჭირო დროში ან აუდიტის საკომპენსაციო თანხის ოდენობაში; ასევე,
· ეჭვები გარიგებიდან გამოსვლის (ხელშეკრულების შეწყვეტის) აუცილებლობის დად​გომასთან დაკავშირებით.

თუ დავალებაზე დათანხმების ან შესრულების დაწყების შემდეგ თავი იჩინა ისეთმა ფაქტორებმა, რომელთა საწყის ეტაპზე ცოდნის შემთხვევაში აუდიტორი უარს იტყოდა გარიგებაში შესვლაზე, მან უნდა გააკეთოს არჩევანი, დაასრულოს მიმდინარე აუდიტი, თუ დაუყოვნებლივ გამოვიდეს გარიგებიდან (ასს 220, პუნქტი 13).  ეს გადაწყვეტილება დამოკიდებული იქნება შესაბამისი ფაქტორის თავისებურებასა და იმაზე, თუ რა გავლენას იქონიებს ეს კომპანიის აქციონერებზე.  შესაძლოა, გარკვეულ სიტუაციაში, უკეთესი იყოს აუდიტის გაგრძელება და შესაბამისი ფაქტორების/გარემოებების შესახებ ინფორმირება აუდიტორის დასკვნაში.
4.
გარიგების პირობების განსაზღვრა


ყველა დამკვეთისთვის უნდა მომზადდეს გარიგების წერილი, რომელიც განსაზღვრავს გარიგების პირობებს.  აუდიტორული გარიგების წერილის ძირითადი დანიშნულებაა:

· აუდიტორულ გარიგებაზე თანხმობის დადასტურება (ასს 210, პუნქტი 9);

· აუდიტის მასშტაბის განსაზღვრა.  აქ უნდა გაცხადდეს, რომ აუდიტი არ ჩატარდება დამკვეთის ბუღალტრული აღრიცხვის სისტემის ყველა ნაკლოვანების გამოსავლენად (თუმცა, აუდიტის მსვლელობისას გამოვლენილი სისუსტეები ანგარიშში მოხსენიე​ბული იქნება).  მართალია, აუდიტი დაგეგმილია არსებითი „უზუსტობის“ გამოვლე​ნის გონივრული მოლოდინის გათვალისწინებით, მაგრამ აუდიტს არ შეიძლება დაეკისროს პასუხისმგებლობა, ყველა შესაძლო უზუსტობის გამოვლენაზე (ასს 210, პუნქტი 10 (ა));

· დირექტორებისა და აუდიტორების პასუხისმგებლობების განსაზღვრა (ასს 210, პუნქტი 10(ბ) – (გ));

· დირექტორების გაფრთხილება იმასთან დაკავშირებით, რომ აუდიტო​რების შეცდომაში შეყვანა დანაშაულია;
· დირექტორების ინფორმირება იმის შესახებ, თუ რისი მიწოდება შეიძლება ეთხოვოს მათ (განმარტების წერილობითი დადასტურება, დოკუმენტების წარდგენა, საანგარიშგებო თარიღის შემდგომი მოვლენების დეტალები;
· სხვა ანგარიშების ჩამოთვლა, რომლებიც შეიძლება მომზადდეს (მაგ., აუდიტორის წერილი კომპანიის ხელმძღვანელობისადმი).  თუ სხვა ანგარიშები განკუთვნილია გასაგზავნად, გარიგების წერილში ნახსენები უნდა იყოს მათი კონფიდენციალურობის შესახებ და ყველა თანმდევი პირობის შესახებ, შესაბამის შემთხვევაში, მითითებული უნდა იყოს ამ ანგარიშების მესამე მხარისთვის გადაცემის დეტალური პირობები;
· ფირმის მიერ გასაწევი სხვა შესაძლო მომსახურებების დეტალური აღწერა.  შეიძლება უკეთესი იყოს, რომ მათი აღწერა მოხდეს გარიგების წერილის ცალკეულ დანართში.  იმ შემთხვევაში, თუ ფირმა დამკვეთს ეხმარება ფინანსური ანგარიშგების მომზადებაში, ზუსტად უნდა იყოს აღწერილი ფირმის მონაწილეობის მასშტაბი და ხარისხი ამ პროცესში. დამატებითი მომსახურების გაწევა შესაძლებელია მხოლოდ იმ შემთ​ხვე​ვაში, თუ დამკვეთი იყენებს „ინფორმირებულ მენეჯმენტს“ და მათი განხორ​ციელება ნებადართულია  მოქმედი კანონმდებლობითა და პროფესიული მოთხოვნებით.
· დამკვეთსა და აუდიტორულ ფირმას შორის ურთიერთობის მარეგულირებელი ნორმატიული ბაზის მოკლე მიმოხილვა;
· ჰონორარისა და მომსახურების ანაზღაურების სქემის დეტალური აღწერა;
· დამკვეთისთვის საჩივრის წარდგენის უფლების შესახებ ინფორმაციის მიწოდება;
· იგი, ასევე, მოიცავს ისეთ კომერციულ საკითხებს, როგორიცაა ელექტრონული კომუნიკაციის რისკი, დამკვეთის დოკუმენტაციის შენახვასთან დაკავშირებულ დეტალები, რისკის მინიმიზებისთვის შექმნილი განყოფილება და გარიგებიდან გამოსვლის პროცედურის დეტალური აღწერა.


დამკვეთმა ხელი უნდა მოაწეროს გარიგების წერილის ასლს, რათა დაადასტუროს, რომ ეთანხმება მის პირობებს. 

გარიგების წერილები მიმოხილული უნდა იყოს თითოეული პერიოდისათვის. (ასს 210, პუნქტი 13/ასს 300, პუნქტი 6(გ)). შეიძლება საჭირო გახდეს ახალი წერილის შედგენა, თუ ცვლილებები მოხდა დამკვეთის საქმიანობაში ან ხელმძღვანელობის სტრუქტურაში, ან ცვლილებები შევიდა, საკანონმდებლო ან პროფესიულ მოთხოვნებში. ახალი წერილი შეიძლება საჭირო გახდეს, თუ დამკვეთს არასწორად ესმის აუდიტის მასშტაბი და მიზნები. მიღებულ უნდა იქნეს გარიგების ახალი წერილი, ასევე, იმ შემთხვევაში, თუ დავალების მასშტაბი შეიცვალა. (შენიშვნა: თუ გარიგების წერილი შედგენილია სამ წელზე მეტი ხნით, ყურადღებით უნდა გადაიხედოს იმის დასადგენად, ჯერ კიდევ შესაბამისია თუ არა გარიგების წერილში მოყვანილი შეთანხმების პირობები). თუ გარიგების პირობებზე შეთანხმება ვერ მოხერხდა, აუდიტორი უნდა გავიდეს გარიგებიდან (ასს 210, პუნქტი 17).

გარიგების წერილის ფორმულირების ნიმუში მოცემულია დანართში 1.1.  აქ წარმოდგენელია აუდიტორული გარიგების დეტალები, რომლისთვისაც მოითხოვება ცალკე თანმხლები წერილი (პროფორმა დოკუმენტები/დანართი 1.1).  გარიგების წერილის მოცულობის შესამცირებლად, HAT იძლევა რეკომენდაციას, „სამართლებრივი საკით​ხების“ პარაგრაფები ჩართულ იქნეს ცალკე განყოფილებაში სახელად „თანამშრომლობის პირობები", რომელიც მოცემულია პროფორმა დოკუმენტებში / დანართი 1.2.  თუმცა, ეს სავალდებულო მოთხოვნა არ არის და შეიძლება აუდიტორმა გადაწყვიტოს, გააერთიანოს თანმხლები წერილი, თანამშრომლობის პირობები და აუდიტის დანიშვნის  ფორმულირება ერთ საერთო გარიგების წერილში.
5.
დაგეგმვის დაწყება

დაგეგმვა ხანგრძლივი პროცესია, რომელიც იწყება დამკვეთის საანგარიშგებო პერიოდის დასრულებამდე.

1.2 დანართში მოცემულია აუდიტის ფაილის მოწყობის საკონტროლო ფურცელი, რომელიც დაგეგმვის ეტაპზე აუდიტის ფაილის სწორად შედგენას უზრუნველყოფს.


პერიოდის დასრულებამდე, როგორც წესი - ერთი თვით ადრე შესასრულებელი სამუშაოებია:
· „აუდიტორის საკონტროლო კითხვარის“ შევსება (მათ შორის, დამკვეთისთვის რაიმე არამარწმუნებელი მომსახურების გაწევის განხილვა);
· ბოლო პერიოდის ფინანსური ანგარიშგების მიმოხილვა;
· წინა პერიოდში წამოჭრილი (პერიოდიდან გადმოტანილი) საკითხების მიმოხილვა (მათ შორის, აუდიტის წერილი კომპანიის ხელმძღვანელობისადმი და აუდიტის ფაილის მიმოხილვის შედეგები - იქ, სადაც ეს შესაფერისია);
· შედეგები, თუ შეესაბამება;
· ბანკის დადასტურების მოთხოვნის წერილ(ებ)ის და მესამე მხარისთვის სხვა დადასტურების წერილების გაგზავნა;
· მის დადგენა, არის თუ არა მარაგების ოდენობა არსებთი და შესაბამის შემთხვევაში გარიგების გუნდის წევრ(ებ)ის, მარაგების აღწერაზე დასწრების უზრუნველყოფა (ასს 501, პუნქტი 4);
· იმის დადგენა, იყენებს თუ არა დამკვეთი მომსახურე ორგანიზაციას და ხომ არ მოხდა, ასეთი მომსახურე ორგანიზაციის ცვლილება (ასს 402, პუნქტი 9 – 14);

· განსაზღვრა, იქნება თუ არა გამოყენებული ნდობით აღჭურვილი ექსპერტი (ასს 620, პუნქტი 7);
· შესყიდვებისა და გაყიდვების აღრიცხვის წიგნების მიმოხილვა და გადაწყვეტილების მიღება იმასთან დაკავშირებით, საჭიროა თუ არა ცირკულაციის პროცედურის ჩატარება;
· სააღრიცხვო შეფასებების მიმოხილვა, უნდა შეივსოს დანართი 1.7;
· იმის განსაზღვრა, თუ ვინ უნდა დაესწროს დაგეგმვის წინა მოსამზადებელ საკი​თხებზე შეხვედრას და, შესაძლებლობის შემთხვევაში, ასეთი შეხვედრის ჩატარებას;
· პერმანენტური/მუდმივი ფაილის განახლება, ბიზნესის/აუდიტის ობიექტის შესახებ ინფომაციის განახლების ჩათვლით;
· დამკვეთის ვებგვერდის მიმოხილვა;
· ინფორმაციის მოძიება დამკვეთზე, პრესასა და შესაბამისი დარგის სპეცია​ლიზებულ პუბლიკაციებში; და
· ამ პერიოდის განმავლობაში დამკვეთის შესახებ გამართული გადაწყვე​ტილებების შეჯამება.


თუ დამკვეთი არის მშობელი საწარმო, რომელსაც ევალება კონსოლიდირებული ფინანსური ანგარიშგების მომზადება, ხოლო ჯგუფის ნაწილს(„კომპონენტს“) აუდიტს სხვა აუდიტორები უტარებენ, სამუშაოს შესრულების ამ ეტაპზე, ჯგუფის ამ წევრებთან („კომპონენტებთან“) მიმართებაში სხვა საკითხებიც იქნება განსახილველი.

6.
დაგეგმვის წინა (მოსამზადებელი საკითხები) სტადია

დაგეგმვის მთლიანი დოკუმენტაციის შევსებამდე საჭიროა ჩატარდეს ზოგიერთი მოსამ​ზადებელი პროცედურა.  ამ პროცედურების მიზანია, აუდიტორმა უკეთ გაიაზროს დამკვეთის საქმიანობა.

ზოგიერთი დამკვეთის შემთხვევაში, შესაძლებელი იქნება ხშირი უშუალო კავშირი წლის განმავლობაში, სხვებთან კი, სიდიდიდან და კომპლექსურობიდან გამომ​დინარე, შეიძლება მართებული იყოს ვიზიტის განხორციელება , ან სატელეფონო საუბარი. HAT აუდიტის სახელმძღვანელოში მოცემულია შაბლონური დოკუ​მენტები დაგეგმვის წინა მოსამზადებელ სამუშაოებში დამკვეთის ჩართულობის აღსაწერად. დანართში 1.9. მოცემული ფორმა მოიცავს სავალდებულოდ განსა​ხილველი საკითხების ჩამონათვალს.

ბიზნესრისკებთან მიმართებაში, დამკვეთის ხედვის შესახებ ინფორმაციის მოპოვება ხელს შეუწყობს დაგეგმვის ეტაპზე  რისკის სწორ შეფასებას (ასს 315, პუნქტი 15). ბიზნესრისკი შეიძლება განისაზღვროს, როგორც „საფრთხე, რომლის დროსაც, რაიმე მოვლენა ან ქმედება უარყოფით გავლენას იქონიებს საწარმოს ბიზნესის უნარზე, მიაღწიოს მის წინაშე დასახულ მიზნებს“ (ბიზნესრისკის დეტალური აღწერისთვის იხ. ამ თავის ნაწილი 9.1).
7.
წინასწარი ანალიზური პროცედურები

ასს 520 „ანალიზური პროცედურები“ (პუნქტი 5) მოითხოვს ანალიზური პროცე​დურების გამოყენებას ყველა აუდიტის მიმართ. ამის ძირითადი მიზნებია:
· საწარმოს საქმიანობის შესწავლისთვის ხელის შეწყობა, მაგალითად შემოსავლის ახალი წყაროების იდენტიფიცირება;
· პოტენციური აუდიტორული რისკის სფეროების დადგენა (ამიტომ რისკის შეფასებამდე საჭიროა წინასწარი ანალიზური პროცედურების ჩატარება) მათ შორის, თაღლითობის პოტენციური მაჩვენებლებისა (ასს 315, პუნქტი 6(ბ)); და
· სხვა აუდიტორული პროცედურების ხასიათის, ვადებისა და ხარისხის დაგეგმვის პროცესისთვის ხელის შეწყობა.

უაღრესად მნიშვნელოვანია ის, რომ მოლოდინის ჩამოყალიბება ხდება დამკვეთთან თავდაპირველი გასაუბრებისას და ნებისმიერი სახის გადახრა, რომელიც აღემატება წინასწარდადგენილი „დაშვების“ ზღვარს, მოწმდება ან ექვემდებარება რისკის შეფასებასა და აუდიტორულ მიდგომას (ასს 520, პუნქტი 5(გ)).

დამკვეთის საქმიანობის შესახებ ინფორმაციის მიღება საანგარიშგებო პერიოდის განმავლობაში და მისი მდგომარეობის დადგენა აღნიშნული პერიოდის დასასრულს შესაძლებელია შემდეგი დოკუმენტებიდან: ფინანსური ანგარიშგება, საცდელი ბალანსი, მმართველობითი აღრიცხვის ანგარიშები, ბიუჯეტი, ფულადი ნაკადების ანგარიშგება და ბიზნესგეგმები.


თუმცა, ზოგიერთი შედარებით მცირე დამკვეთისთვის შესაძლოა არ იყოს ხელმისაწვდომი წინასწარი მონაცემები ან სხვა შიდა ფინანსური ინფორმაცია დაგეგმვის ეტაპზე. ამგვარ სიტუაციაში, პირველ რიგში, გამოყენებულ უნდა იქნეს ინფორმაციის სხვა წყაროები თავდაპირველი შეფასების შესაქმენლად, რაც შეიძლება ეფუძნებოდეს მონათხრობს. ასეთი დამკვეთებისთვის შეიძლება სასარგებლო იყოს ინფორმაციის შემდეგი წყაროები:
· წინა წლის ფინანსური ანგარიშგება;

· არაფინანსური მონაცემები (თანამშრომლების რაოდენობა, ახალი ძირითადი საშუა​ლებები და ა.შ.);
· პარტნიორთა/დამფუძნებელთა კრების ოქმები;

· საბანკო და ფულადი ჩანაწერები;

· საგადასახადო დეკლარაციები;

· სახელფასო ჩანაწერები;

· განხილვა/მიმოწერა დამკვეთთან საანგარიშგებო პერიოდის განმავლობაში; და

· განხილვა დამკვეთთან საანგარიშგებო პერიოდის დასასრულს (განსა​კუთ​რებით მოგების, ფულის  ოდენობის, დებიტორული დავალიანებისა და მარაგების შესახებ).


წინასწარ მონაცემებზე წვდომის მიღებისთანავე საჭიროა წინასწარი ანალიზური პროცე​დურების გადახედვა და ძირითადი მონაცემებისა და ბიზნესკოეფიციენტების გადათვლა. აღნიშნული გამოთვლების განხილვა უნდა მოხდეს იმის გამოსავლენად, შეესაბამება თუ არა ისინი წინა გამოცდილებასა და ცოდნას, საანგარიშგებო პერიოდის განმავლობაში არსებული განვითარების გათვალისწინებით (ასს 520, პუნქტი 5(ბ)). განსხვავებებს ისეთ სფეროებში, რომლებსაც აღმოჩნდათ პრობლემები ან ხარვეზები წარსულში, ენი​ჭებათ განსაკუთრებული ყურადღება.

გარდა ამისა, დარგობრივი ინფორმაცია ხელს უწყობს დამკვეთის საქმიანობის დონისა და წმინდა აქტივების პროგნოზირებას. ინფორმაციის მიღება შესაძლებელია ინტერ​ნეტი​დანაც, მაგრამ აუცილებელია ინფორმაციის საიმედოობაში დარწმუნება. სამთავრობო ან სხვა ორგანოები შეიძლება აგრეთვე წარმოადგენდეს ინფორმაციის სასარგებლო წყაროს. დარგის მიმდინარე მდგომარეობის ზოგადი ცოდნა, განსაკუთრებით ცვლილება მოთხოვნაში, აგრეთვე მნიშვნელოვანია.

ანალიზური პროცედურები დაგეგმვის ეტაპზე უნდა ჩაატარონ მენეჯერებმა ან უფროსმა აუდიტორებმა, რადგან მათ, როგორც წესი, აქვთ დეტალური წინასწარი ცოდნა დამკვეთის შესახებ.

დაგეგმვის ეტაპზე შესრულებული ანალიზური პროცედურები უნდა ჩაიწეროს დანართში Ac9 (დანართი 1.10).

ანალიზური პროცედურების შესახებ დამატებითი მითითებები (ტექნიკა და საგამოძიებო ფლუქტუაციები) მოცემულია მე-2 და მე-3 თავებში.
8.
ბუღალტრული აღრიცხვის სისტემები

დამკვეთის ბუღალტრული აღრიცხვის სისტემისა და შიდა კონტროლის საშუალებების განხილვისას (ასს 315, პუნქტი 18) საჭიროა შემდეგი ეტაპების გავლა:
· დამკვეთის ბუღალტრული აღრიცხვის (მათ შორის, კონტროლის) სისტემების დადგენა,;

· სისტემების სრული მოცულობით მუდმივ აუდიტორულ ფაილში დოკუმენტირება;

· დადასტურება, რომ სისტემები (მათ შორის, კონტროლის სისტემები) მუშაობენ ისე, როგორც დოკუმენტირებულია (თითოეული მატერიალური ტრანზაქციის ციკლზე გამჭოლი ტესტების ჩატარების გზით); 

· დასკვნის გამოტანა იმის თაობაზე, შეესაბამება თუ არა ბუღალტრული აღრიცხვის სისტემები დამკვეთის გარემოებებს სისტემების საკონტროლო კითხვარისა და მუდმივ აუდიტორულ ფაილზე არსებული კომპიუტერული სისტემის საკონტროლო კითხვარის გადახედვის მეშვეობით, აგრეთვე აუდიტორული კონტროლის ჩანაწერებში შესაბამის კითხვაზე პასუხის გაცემით; და

· დამკვეთის ბუღალტრული აღრიცხვის სისტემების შესახებ ცოდნის გამოყენება რისკის შეფასებისა და აუდიტორული მიდგომის დადგენისთვის ხელის შესაწყობად.

8.1 დამკვეთის ბუღალტრული აღრიცხვის სისტემების დადგენა

სისტემების დადგენისთვის გამოიყენება ინფორმაციის შემდეგი წყაროები:

· წინა აუდიტორების სამუშაო დოკუმენტები;
· დამკვეთის შიდა პროცედურების ინსტრუქცია;
· დისკუსიები დამკვეთის ხელმძღვანელობასა და თანამშრომლებთან საანგარიშგებო წლის განმავლობაში და წინასწარი დაგეგმვის ეტაპზე;
· შესაბამისი დოკუმენტაცია;

· ოპერაციებზე დაკვირვება; და
· დამკვეთის სისტემის შესახებ არსებული ცოდნა.


8.2  ბუღალტრული სისტემების დოკუმენტირება

ბუღალტრული სისტემების დოკუმენტირების პროცესი მოიცავს:

· საერთო აღწერას; და

· შენიშვნებს, რომლებშიც დეტალურად აღწერილია მატერიალური ბუღალტრული აღრიცხვის პროცესი საერთო ბუღალტრული სისტემის ფარგლებში (მათ შორის, კონტროლის საშუალებებს).


სისტემების მიმოხილვის საკონტროლო კითხვარი

პირველ რიგში საჭიროა სისტემების მიმოხილვის საკონტროლო კითხვარის შევსება (იხ. დანართი 1.8.1). აღნიშნული იძლევა იმის ზოგად ხედვას, თუ ბუღალტრული აღრიცხვის რომელი ჩანაწერები მუშავდება ინტრეგრირებული ნომინალური ბუღალტრული წიგნის (პაკეტის) გამოყენებით ან სხვა საშუალებებით და რომელი მზადდება სხვა აუდიტორების ან სხვა მომსახურე ორგანიზაციების მიერ, ასეთების არსებობის შემთხვევაში.

დამკვეთის ბუღალტრული აღრიცხვის ჩანაწერების კომპიუტერიზაციის შემთხვევაში, საჭიროა აგრეთვე სისტემების საკონტროლო კითხვარის მე-2 ნაწილის შევსება გამო​ყენებული აპარატურისა და პროგრამული უზრუნველყოფის დეტალური აღწერისთვის.

სისტემების საკონტროლო კითხვარის ორივე ნაწილი უნდა ჩაიწეროს მუდმივი აუდი​ტორული ფაილის B1 ნაწილში და, საჭიროებისამებრ, განახლდეს ყოველწლიურად. შესაბამისი აუდიტორული საველე სამუშაოების დასრულებისთანავე, აუდიტორმა უნდა დაადასტუროს, შეიცავს თუ არა ბუღალტრული აღრიცხვის სისტემა სანდო საფუძველს ფინანსური ანგარიშგების მოსამზადებლად და შენახულია თუ არა შესაბამისი ბუღალტრული აღრიცხვის ჩანაწერები. ეს დასტურდება აუდიტის კონტროლის ჩანაწერების Aa1 ნაწილში (დანართი 3.1) დასმულ კითხვაზე პასუხის გაცემით.

სისტემების დეტალური შენიშვნები

აგრეთვე საჭიროა სისტემების დეტალური შენიშვნების მომზადება მუდმივი აუდი​ტორული ფაილის B ნაწილში. ეს უნდა მოიცავდეს:
· სქემას, რომელიც აჩვენებს ბუღალტერიის სტრუქტურასა და ცალკეულ პირთა პა​სუხისმგებლობებს;

· მომსახურე ორგანიზაციის შესახებ დეტალებს, მათ შორის, მათი გარიგების წერილის ასლს;

· გამოყენებული კომპიუტერული პაკეტების შესახებ ინფორმაციას;

· ახსნა-განმარტებით შენიშვნებს ან დიაგრამებს (რომელიც უფრო მისაღებია), რომლებიც იძლევა სააღრიცხვო სისტემის მიმოხილვის საშუალებას;

· დეტალებს იმის შესახებ, თუ როგორ მზადდება მმართველობითი ინფორმაცია. მაგალითად, ბიუჯეტის სიხშირე, საცდელი ბალანსი, მმართველობითი ანგარიშგება და ა.შ.; და


თითოეული ტრანზაქციის ციკლისათვის:

· 
ინფორმაცია იმის თაობაზე, თუ როგორ გენერირდება ტრანზაქცია; 

· 
სისტემაში შეყვანის დეტალები;

· 
მიღებული ინფორმაციის დეტალები;
· 
კონტროლის დეტალები, რომლებიც შესრულებულია ხელით ან კომპიუტერული სისტემის მეშვეობით.

სისტემების შენიშვნები უნდა იყოს ნათელი და ლაკონური. სისტემის შესახებ უფრო დეტალური მონაცემების მისაღებად შესაძლებელია კლიენტის მიერ მომზადებული განმარტებების დანართის სახით გამოყენება. საკმარისი არ არის უბრალოდ ითქვას, რომ კლიენტი იყენებს კონკრეტულ საბუღალტრო პროგრამულ პაკეტს. კომპიუტერული სისტემის ჩანაწერები უნდა:
· 
დაუკავშირდეს ჩანაწერებს, რომლებშიც დეტალურად აღიწერება ინფორმაციის სისტემაში შეყვანისა და გამოტანის პროცესი (საჭიროების შემთხვევაში); და 

· 
საკმარისად დეტალურად აჩვენებდნენ სამეურნეო სუბიექტის შიდა სისტემურ დო​კუმენტბრუნვას, რაც აუდიტორს საშუალებას მისცემს, შეაფასოს კონტროლის ძლიერი და სუსტი მხარეები. 


სისტემური შენიშვნების ტიპური სისუსტე ის არის, რომ ისინი არ მოიცავს ჟურნალის ჩანაწერებს, მარაგებს, საკრედიტო კონტროლს ან ძირითადი საშუალებების მართვას.

8.3 სისტემის მუშაობის დადასტურება (გამჭოლი ტესტი)


მას შემდეგ, რაც სისტემური შენიშვნები ჩამოყალიბდება, როგორც წესი, დამკვეთის პერსონალს უნდა ეთხოვოს დაადასტუროს, თუ რამდენად სწორად მიხვდა აუდიტორი საქმის არსს და გამოასწოროს ნებისმიერი ხარვეზი. საქმესთან დაკავშირებული ყველა საკითხი უნდა გაირკვეს დამკვეთის პერსონალთან. 


სისტემურ შენიშვნებში ცვლილებების შეტანის შემდეგ (საჭიროების შემთხვევაში), იგი უნდა დადასტურდეს გამჭოლი ტესტის ჩატარებით. გამჭოლი ტესტი წარმოადგენს სპეციფიკურ ტესტს, რომელშიც ტრანზაქციას თვალყური მიედევნება, სააღრიცხვო სისტემის და მასთან დაკავშირებულ კონტროლის მექანიზმების მეშვეობით, იმისათვის, რომ უზრუნველყოფილი იყოს ჩანაწერების შესაბამისობა სისტემის მუშაობასთან. იდეალურ შემთხვევაში, აღნიშნული უნდა იყოს წინასწარი დაგეგმვის პროცესის ნაწილი. თუ ეს შეუძლებელია, მაშინ იგი უნდა წარმოადგენდეს ერთ-ერთ უპირველეს ამოცანას, რომელიც შესრულდება საველე სამუშაოების დროს. გამჭოლი ტესტისთვის გამოყენებული ტრანზაქცია შერჩეულ უნდა იქნეს შემთხვევითი პრინციპით შემთხვევითი რიცხვების გენერაციის ცხრილის გამოყენებით. იხ. დანართი 1.18.


ბუღალტრული აღრიცხვის პროცესის თითოეული ძირითადი მიმართულებით აუცილებელია შესრულდეს გამჭოლი ტესტი. მაგალითად, სამშენებლო მასალების ნაღდი ანგარიშწორებით მიწოდება შეიძლება მოხდეს საცალო მყიდველებისათვის, ხოლო გადახდის გადავადებით საქონელი შეიძლება მიეწოდოს საბითუმო მყიდველებს, რომლებიც მუშაობენ სამშენებლო ინდუსტრიაში. ამიტომ აუცილებელია დაიტესტოს:

· 
ერთი მიწოდება ნაღდი ანგარიშსწორებით;

· 
ერთი მიწოდება გადახდის გადავადებით. 


ამასთან, იმ შემთხვევაში, თუ საანგარიშო პერიოდში მოხდა ნაღდი გაყიდვების სისტემებში ცვლილება, აუდიტორმა აუცილებლად უნდა შექმნას დოკუმენტაცია ახალ სისტემაზე, ხოლო შემდეგ შეასრულოს გამჭოლი ტესტი იმის გასარკვევად, თუ რა ასახვა ჰპოვა ამ მოვლენებმა ფინანსურ ანგარიშგებაში. ამისათვის აუცილებელია შესრულდეს შემდეგი გამჭოლი ტესტები:

· 
ერთი მიწოდება ნაღდი ანგარიშსწორებით ძველ სისტემაში;

· 
ერთი მიწოდება ნაღდი ანგარიშსწორებით ახალ სისტემაში; და

· 
ერთი მიწოდება გადახდის გადავადებით. 


მიმდინარე აუდიტის ფაილში უნდა ჩაინიშნოს, რომ გამჭოლი ტესტების ჩატარების საფუძველზე გაკეთდა დასკვნები, თუ რამდენად გამართულად მუშაობს სისტემები. შერჩეული ელემენტი უნდა იქნეს დოკუმენტირებული. არ არის საკმარისი მხოლოდ სისტემური შენიშვნების ჩამოთვლა. საქმიანობის შედეგების ანგარიშგების თითოეული პროგრამა მოიცავს ტესტს „განახორციელე ერთი გამჭოლი ტესტი მიმდინარე პერიოდის ყველა სისტემისათვის, რომლის დანიშნულებაა დაადასტუროს, რომ სისტემა მუშაობს ისე, როგორც დოკუმენტირებულია მუდმივ აუდიტორულ ფაილში“. ეს შესაბამისი ადგილია გამჭოლი ტესტების შესახებ შესრულებული სამუშაოების ჩასაწერად. 

8.4. ბუღალტრული აღრიცხვის სისტემების შეფასება


როგორიც არ უნდა იყოს ჩანაწერების დეტალიზაციის დონე, შეფასების ძირითად მიზნად რჩება შემდეგი - შეინარჩუნა თუ არა ორგანიზაციამ ადეკვატური საბუღალტრო ჩანაწერები და არის თუ არა ბუღალტრული აღრიცხვის სისტემა ადეკვატური საფუძველი ფინანსური ანგარიშგების მომზადებისთვის, რაც გულისხმობს, რომ სისტემა:

· 
მოიცავს ყველა ტრანზაქციას;

· 
მოიცავს მხოლოდ ვალიდურ ტრანზაქციებს;

· 
უზრუნველყოფს ჩაწერილი დეტალების სიზუსტეს;

· 
იწერს ტრანზაქციებს დროის შესაბამის პერიოდებში;

· 
იწერს ტრანზაქციებს სავალდებულო მოთხოვნებისა და ზოგადად მიღებული საბუღალტრო პრინციპების შესაბამისად;

· 
იძლევა ტრანზაქციების სათანადო შეფასების შესაძლებლობას;

· 
დეტალურად აღწერს ტრანზაქციებს ფინანსური ანგარიშგებისათვის;

· 
ეხმარება აქტივების დაცვას;

· 
წარმოადგენს საკმარისად დეტალურ ინფორმაციას ფუნქციონირებადი საწარმოს პრობლემების იდენტიფიცირებისათვის;

· 
უზრუნველყოფს საწარმოსთვის არსებით კანონებთან და წესებთან შესაბამისობას;

· 
განსაზღვრავს და აღრიცხავს სასამართლო პროცესების და დავების შესაძლო შედეგებს;

· 
ზღუდავს თაღლითობისა და შეცდომების შესაძლებლობას;

· 
იწერს ყველა არსებით ტრანზაქციას დაკავშირებულ მხარეებს შორის. 

აუდიტორმა ყურადღება უნდა მიაქციოს იმ ფაქტს, რომ, ხშირ შემთხვევაში, სააღრიცხვო ჩანაწერებთან დაკავშირებული პრობლემები (როგორიცაა არაადეკვატური დოკუმენ​ტაცია ან ბალანსგარეშე ანგარიშები), შეიძლება იყოს თაღლითობის ან არსებითი შეცდომის მანიშნებელი.


აუდიტის საკონტროლო ჩანაწერზე დასკვნის გაკეთებამდე ყველა აღნიშნული ფაქტორი განხილულ უნდა იქნეს, მიუხედავად იმისა, კმაყოფილდება თუ არა აუდიტორი იმით, რომ საწარმოს გააჩნია ადეკვატური საბუღალტრო ჩანაწერები ან იმით, რომ საბუღალტრო სისტემა უზრუნველყოფს ზუსტი ფინანსური ანგარიშგების საიმედო საფუძველს. გამჭოლი ტესტების მეშვეობით შესრულებული სამუშაო შექმნის ამ დასკვნის გამოტანის შესაძლებლობას, მაგრამ ასევე გასათვალისწინებელია სხვა გარემოებები (იხ. თავი 2) და/ან კონტროლის ტესტების (იხ. სექცია 2) შედეგები.

8.5. აუდიტის მიდგომის განსაზღვრა


საქმიანობის შედეგების ანგარიშგების ელემენტების ტესტების მიდგომა განისაზღვრება დამკვეთის ბუღალტრული აღრიცხვის სისტემის მიმართ შესრულებული სამუშაოებით.


იმ შემთხვევაში, თუ გამჭოლი ტესტები წარმატებულია, მაშინ შესაძლებელია ტრან​ზაქციების ტესტების სრულად ან ნაწილობრივ ჩანაცვლება ანალიზური  პროცე​დურებით. ეს შესაძლებლობა რომ გაჩნდეს, აუცილებელია წარმატებით დასრულდეს აუდიტური სამუშაო ბალანსის შესაბამის განაყოფებზე, მაგალითად გაყიდული საქონლის თვითღირებულების აუდიტის პროგრამა. წარმატებული გამჭოლი ტესტების გარდა, cut-off testing/გარდამავალი  საანგარიშგებო პერიოდის ტესტები და scrutiny tests/გამოწვლილვით შემოწმება შესყიდვებიდან/მიღებული მომსახურებიდან წარმოშობილ ვალდებულებებში დამაკმა​ყოფილებლად უნდა შესრულდეს (სექცია I). ამის შესახებ დამატებითი ინფორმაცია იხილეთ მეორე თავში.


ტრანზაქციის (ოპერაციის) ტესტების აუცილებლობის თაობაზე გადაწყვეტილების მიღებისას, აუდიტორმა ასევე უნდა გაითვალისწინოს, არის თუ არა დამკვეთის ბუღალტრული აღრიცხვის სისტემები კომპიუტერიზებული. ხელნაწერი სააღრიცხვო წიგნებისა და ჩანაწერების არსებობის შემთხვევაში, უმნიშვნელოვანესია შემოწმდეს ბუღალტრული გატარებები, სააღრიცხვო ჟურნალი, ბალანსი და ა. შ, ვინაიდან ოპერაციის შესრულებისას შესაძლებელია არასისტემური შეცდომების დაშვების რისკი ადამიანური ფაქტორის გამო. თუმცა, თუ დამკვეთს გააჩნია კომპიუტერიზებული მონაცემები, აღრიცხვის წარმოებისას ძირითადი ტრანზაქციები, რომლებიც მოიცავს საბუღალტრო ჩანაწერებს, სავარაუდოდ, სათანადოდ დამუშავდება. აუცილებელია ადამიანური ფაქტორის გათვალისწინებაც, ვინაიდან არსებობს პროგრამირებისას შეცდომების დაშვების ალბათობა. თუმცა, რისკი არაკომპიუტერიზებულ სისტემასთან შედარებით ბევრად ნაკლებია და, სავარაუდოდ, ნებისმიერი ასეთი იზოლირებული (ერთეული) შეცდომა არაარსებითი იქნება. ხარვეზების პროგრამულ უზრუნველყოფაში არსებობის შემთხვევაში, იგი შეიძლება სისტემურ შეცდომებად იქნეს მიჩნეული და ანალიზური  პროცედურების გამოყენებისას გამოვლინდეს.


ფირმის, როგორც აუდიტორის მუშაობის პირველ წელს (იმ შემთხვევაში, თუ წინა აუდი​ტორის სამუშაო დოკუმენტები არ არსებობს), ბუნებრივი იქნება ტრანზაქციების ტესტების პროცედურის შესრულება ვინაიდან ამ დროისათვის არ იარსებებს დამკვეთის სისტე​მებისა და შესრულებული ოპერაციების შესახებ წინასწარი ცოდნა (ასს 330, პუნქტი 13-14). 

9. 
ბიზნესრისკების შეფასების ჩართვა აუდიტის პროცესში


დამკვეთის საბუღალტრო სისტემის ფუნქციონირების დადასტურების გარდა, აუდიტის პროცესში საჭიროა ბიზნეს რისკების შეფასების ჩართვა. აუდიტორი უნდა გაერკვეს სამეურნეო სუბიექტის საქმიანობაში ფინანსური ანგარიშგების მიზნებთან დაკავში​რებული რისკებისა და შესაბამისი დაკავშირებული მოქმედებების და შედეგების დასადგენად (ISA 315, პუნქტი 15-16). თუ სამეურნეო სუბიექტის რისკის შეფასების პროცესი შეესაბამება არსებულ გარემოებებს, იგი საშუალებას მისცემს აუდიტორს განსაზღვროს არსებითი უზუსტობების რისკები.


პირველი ნაბიჯი არის კლიენტთან რისკის შეფასების მიმოხილვა. ეს კლიენტთან წინასწარი დაგეგმვის დისკუსიის განუყოფელ ნაწილს წარმოადგენს. ასეთ შეხვედრაზე განიხილება შემდეგი ძირითადი საკითხები:

· 
კლიენტის ბიზნესის ფუნქციონირების შესწავლა;

· 
განსაზღვროს, რა არის კლიენტის მთავარი რისკები;

· 
განსაზღვროს გაუთვალისწინებელ გარემოებებში კლიენტის მოქმედების საკვანძო გეგმების შესახებ საკმარისი ინფორმაცია, რომ შესაძლებელი გახდეს თავდაპირველი შეფასების შესრულება;
· 
კლიენტთან ზემოხსენებული საკითხების განხილვის შემდეგ აუდიტორმა უნდა გააგრძელოს ბიზნესრისკების შეფასების პროცესი. წინამდებარე თავის მე -10 ნაწილი აღწერს ბიზნესრისკების შეფასებისა და წარმართვის მეთოდებს. 

ბიზნესრისკების შეფასების მეთოდები აუდიტს რამდენიმე გზით ეხმარება:

· 
აუდიტორს აძლევს ბიზნესის ძალიან კარგ ცოდნას და, შესაბამისად, ხელს უწყობს საქმიანობის წარმართვას აუდიტის საერთაშორისო სტანდარტებთან შესაბამისად რაც აისახება დაგეგმვის, ბიზნესის ცოდნის, კანონმდებლობისა და რეგულაციების, რისკების და ქმედებების გაცნობიერებაში;
· 
აუდიტორს ეხმარება გაუთვალისწინებელი ბიზნესრისკების დადგენაში და, აქედან გამომდინარე, საშუალებას აძლევს გაითვალისწინოს ამ რისკების ფინანსური ანგარიშგების შედეგები. ეს ნიშნავს, რომ მეთოდი შეიძლება გამოყენებულ იქნეს ყველაზე სარისკო სეგმენტში;

· 
კლიენტს შეიძლება ეცნობოს, თუ როგორ უნდა მოხდეს გამოვლენილი უკონტროლო რისკების მართვა და, შესაბამისად, აუდიტორული რისკების შემცირება მომავალში;

· 
უზრუნველყოფს აუდიტის ჩატარებას მაქსიმალურად ეფექტურად;

· 
აუდიტის დასრულების შემდეგ, კლიენტი მიიღებს პრევენციული ხასიათის ბიზნეს რეკომენდაციებს.


ბიზნესრისკების შეფასების დასრულების შემდეგ აუდიტის ჩატარება შესაძლებელია ჩვეულ რეჟიმში, ამ პროცესში მიღებული ცოდნის გათვალიწინებით.

9.1 ბიზნესრისკი


ბიზნესრისკი განისაზღვრება, როგორც „საფრთხე იმისა, რომ მოვლენა ან ქმედება უარყოფითად იმოქმედებს ბიზნესის ქმედუნარიანობაზე და ხელს შეუშლის მიმდინარე მიზნების განხორციელებას“. 


ბიზნესრისკი გამოწვეულია როგორც გარე, ისე შიდა ფაქტორებით, აგრეთვე, თუ როგორ ამოწმებს ხელმძღვანელობა და გეგმავს მომავალში ამ რისკების კონტროლს. სხვა სიტყვებით რომ ვთქვათ, ბიზნეს რისკი წარმოადგენს თანდაყოლილი რისკისა და კონტროლის რისკის კომბინაციას. აქედან გამომდინარე, ის შეიძლება შეყვანილ იქნეს აუდიტის რისკის განტოლებაში:


ბიზნე რისკი (BR) = თანდაყოლილი რისკი (IR) x კონტროლის რისკი (CR)


აუდიტის რისკი (AR) = თანდაყოლილი რისკი (IR) x კონტროლის რისკი (CR) x გამოვლენის რისკი (DR)


ამიტომ აუდიტის რისკი (AR) = ბიზნეს რისკი (BR) x შეუმჩნევლობის რისკი (DR).


ეს შეიძლება იმით აიხსნას, რომ ყველა თანდაყოლილ და კონტროლის რისკს წარმოშობს უმართავი ბიზნესსაფრთხეები. თუ აუდიტორი შეძლებს განსაზღვროს, მართოს და დაადგინოს აღნიშნული რისკების დონე, შესაძლებელია აუდიტისადმი მიდგომის ადაპტირება და რისკის დონის შეცვლა, რაც უზრუნველყოფს აუდიტორული რისკის მისაღები დონის შენარჩუნებას.

9.2  გარე ფაქტორები, რომლებიც გავლენას ახდენენ ბიზნესრისკებზე


გარე ფაქტორები, რომლის წინაშეც ბიზნესი აღმოჩნდება, ფაქტობრივად, რეაგირების შესაძლებლობებსა და საფრთხეებს წარმოადგენს. მაგალითად:

· 
პოლიტიკური ფაქტორები - მაგ., ცვლილებები ფისკალური პოლიტიკით;

· 
ეკონომიკური ფაქტორები - მაგ., კრედიტის ხელმისაწვდომობა, სავალუტო კურსის ცვლილებები, ცვლილებები საპროცენტო განაკვეთებსა და დასაქმების დონეში;

· 
სოციალური, კულტურული და დემოგრაფიული ფაქტორები - მაგ., გემოვნების შეცვლა, ასევე, ცვლილებები მოდასა და დემოგრაფიაში;

· 
ტექნოლოგიური ფაქტორები - ახალი მეთოდებისა და პროდუქტების აღმოჩენა;

· 
იურიდიული ფაქტორები - ცვლილებები შრომით და გარემოსდაცვით კანონ​მდებლობაში.


9.3 შიდა ფაქტორები, რომლებიც გავლენას ახდენენ ბიზნესრისკებზე


შიდა რისკები დამოკიდებულია ბიზნესის სუსტ და ძლიერ მხარეებზე. მაგალითად, რამდენად ეფექტურად იმართება ბიზნესი შემდეგი კუთხით:

· 
პროდუქტები და მომსახურება;

· 
მომხმარებლები და მომწოდებლები;

· 
ფულადი სახსრების მართვა და დაფინანსება;

· 
ადამიანური რესურსების საკითხები;

· 
ტექნოლოგიური განვითარება;

· 
ინფრასტრუქტურა.

10. 
ბიზნესრისკების შეფასება


ბიზნესრისკის შეფასების საუკეთესო მიდგომა არის კლიენტთან მუდმივი ურთიერთ​ქმედება. საშუალოდ, მცირე კომპანიებისთვის, რომლებსაც მფლობელები მართავენ, მთელი პროცესი არ უნდა აღემატებოდეს 3 ან 4 საათს.


განსახილველი საკითხების სენსიტიურობიდან გამომდინარე, შეხვედრის მიზანი წინასწარ უნდა შეთანხმდეს და მასში მონაწილეობა მიიღოს მხოლოდ მაღალკვალიფიციური აუდიტის პერსონალმა (როგორც წესი, A.E.P. და/ან მენეჯერი). რაც შეეხება კლიენტის მხარეს, მფლობელი და ხელმძღვანელობა, ცხადია, უნდა დაესწროს. გარემოებათა გათვალისწინებით, სხვა პირებსაც, მაგ., დირექტორებს, მენეჯერებს და შესაძლოა დეპარტამენტის ხელმძღვანელებსაც შეუძლიათ  მიიღონ მონაწილეობა აღნიშნულ შეხვედრებში.


ვინაიდან შეხვედრა აუდიტორთა და კლიენტთა მაღალი თანამდებობის პირებისგან შედგება, მნიშვნელოვანია რეგლამენტის სათანადოდ შემუშავება. შეხვედრაზე კლიენტის მიერ რისკის შეფასების შესახებ შემუშავებული და წარმოდგენილი ნებისმიერი დოკუმენტი მიიჩნევა ხელშემწყობ ფაქტორად, ინფორმირებულობის კუთხით. საჭიროა დაინიშნოს თავმჯდომარე (სავარაუდოდ, A.E.P) და მიღებულ იქნეს ამომწურავი შენიშვნები. 


შეხვედრა რამდენიმე ეტაპისგან შედგება და ყოველ მომდევნო ეტაპზე გადასვლა მხოლოდ წინას დასრულების შემდეგ იქნება შესაძლებელი:
· ბიზნესის მახასიათებლების იდენტიფიცირება;
· ბიზნესის მიზნების მიუღწევადობის რისკის იდენტიფიცირება, რომელიც გამომდი​ნარეობს ბიზნესის თითოეული მახასიათებლისაგან; 
· იდენტიფიცირებული რისკების პრიორიტეტიზაცია, მათი დადგომის ალბათობისა და შესაძლო გავლენის მიხედვით;
· პრიორიტეტული რისკების გავლენის განსაზღვრა ფინანსურ ანგარიშგებაზე რისკების შეზღუდვის, შემცირების ან თავიდან აცილების მიზნით შესაძლო ქმედებების ან კონტროლის საშუალებების ხაზით რეკომენდაციების შემუშავება.

10.1 ბიზნესის მახასიათებლების იდენტიფიცირება


ეს ეტაპი მოიცავს დამკვეთის ბიზნესის დეტალურ გარკვევას. კერძოდ, გასათვა​ლისწინებელია:

· ორგანიზაციული სტრუქტურა;

· ბიზნესაქტივობები; და

· ბიზნესისა და საანგარიშგებო გარემო.


გარდა იმისა, რომ უნდა შეიქმნას მახასიათებლები თითოეული ზემოთ ჩამოთვლილი საკითხისათვის, ასევე მნიშვნელოვანია თითოეული  მახასიათებლის რელევანტურობის გათვალისწინება, მაგალითად კომპანიის მთავარი მომწოდებლების შერჩევისას, მოსალოდნელია, რომ ისინი არიან სანდო, აქვთ კონკურენტული საბაზრო ფასები და უზრუნველყოფენ ხარისხიან მოწოდებებს.


10.2 რისკების იდენტიფიცირება


შემდეგი ეტაპი ეთმობა წინა ეტაპზე იდენტიფიცირებულ თითოეულ ბიზნესის მახასია​თებელთან დაკავშირებული რისკების განხილვას. 


ასე, რომ თუ გვყავდა დამკვეთი, რომელიც ვაჭრობს ქალის ტანსაცმლით პატარა მაღაზიაში ცენტრალურ ქუჩაზე, ჩვენ დავიწყებდით ერთ-ერთი ბიზნეს მახასიათებლით; მაგალითად, რომ მას ჰყავს კარგად ჩამოყალიბებული კლიენტთა ბაზა და დიდ ქსელურ მაღაზიებთან კონკურენცია იდენტიფიცირდება, როგორც ასოცირებული რისკი. ჩვენ შემდეგ დავასკვნით, რომ ამ რისკის დადგომის შემთხვევაში, კლიენტმა შესაძლოა ვეღარ მიაღწიოს დასახულ ბიზნესმიზანს - მოგების დონის შენარჩუნებას. ეს თავისთავად არ ქმნის აუდიტის რისკს, მაგრამ შესაძლოა იყოს ფაქტორი, რომელიც გამოიწვევს ე.წ. „აგრესიული მოგების მენეჯმენტს“.


მოვიყვანოთ სხვა მაგალითი იმავე კლიენტისთვის ჩვენ შეიძლება გამოვიყენოთ სხვა ბიზნესმახასიათებელი - თუ ბანკმა კლიენტი უზრუნველყო ოვერდრაფტით (მოკლე​ვადიანი სესხით) და ამით იქცა დაინტერესებულ მხარედ ბიზნესში, შესაძლებელია სამომავლო რისკების იდენტიფიცირება, როგორც კომპანიის შეუძლებლობა დაფაროს ოვერდრაფტი დათქმული თარიღისთვის, ან ბანკის მიერ ოვერდრაფტის დროზე ადრე დაფარვის მოთხოვნა, ბანკის წესებში ცვლილებათა გამო. ჩვენ დავასკვნით, რომ რისკის დადგომის შემთხვევაში შესაძლებელია კომპანიამ ვერ მიაღწიოს ზოგადად დასახულ მიზნებს, საქმიანობის ხანგრძლივად გაგრძელების შესახებ.

10.3 რისკების პრიორიტეტების განსაზღვრა


ამ ეტაპისთვის ბიზნესის წინაშე მდგომი ყველა მთავარი რისკი იდენტიფიცირებულია. ახლა საჭიროა რისკების რანჟირება შემდეგ პრინციპებზე დაყრდნობით:
· რამდენად მოსალოდნელია, რომ რისკი გამართლდეს; და

· გამართლების შემთხვევაში, მისი გავლენის ხარისხი.


ამის განხორციელების ყველაზე მარტივი გზაა მოვლენების „რისკის რუკაზე“ განთავსება, სადაც x-ღერძი წარმოადგენს მოვლენის დადგომის ალბათობას და y-ღერძი - რისკის გავლენას.


„რისკის რუკა“ შესაძლოა იყოფოდეს ოთხ ნაწილად:

· დაბალი ზემოქმედება / დაბალი ალბათობა

· მაღალი ზემოქმედება / დაბალი ალბათობა

· დაბალი ზემოქმედება / მაღალი ალბათობა

· მაღალი ზემოქმედება / მაღალი ალბათობა


ყველა შესაძლო რისკი (მას შემდეგ, როგორც კი იგი გამოვლინდა და აღიწერა წინა ეტაპზე) საჭიროა განლაგდეს „რისკების რუკაზე“ შესაბამის ადგილას. 


რისკფაქტორის ალბათობის შეფასებისას უნდა გავითვალისწინოთ კონტროლის ზომები, რომლებიც მიიღება საშიშროების შემთხვევაში, რამდენადაც მათ შეუძლია შეამციროს ამ მოვლენის დადგომის ალბათობა, ან გავლენა, ან ორივე ერთად.


მაგალითისთვის მოყვანილია ფაქტორები ბიზნესისთვის, რომლებიც შესაძლოა მოერგოს ოთხივე შემთხვევას და შესაძლოა მოიცავდეს შემდეგს:

დაბალი ზემოქმედება / დაბალი ალბათობა – მაგალითად: კომპიუტერული ქსელი. 


ეს უარყოფითი ფაქტორი ნაკლებადაა მოსალოდნელი თუ სისტემა კარგ მდგომარეობაშია.


შესაძლებელია, რომ ორგანიზაციამ იფუნქციონიროს, ორმაგი სერვერის სისტემით ან  ჰქონდეს სარეზერვო ასლი ე. წ. ღრუბლოვან საცავში  (cloud back up-ში), ასეთ შემთხვევაში, ინფორმაცია არ დაიკარგება. შესაძლებელია, რომ ორგანიზაციის მიმდინარე ოპერაციები გაგრძელდეს მთლიანი ქსელის გათიშვის შემთხვევაშიც (ალტერნატიული სააღრიცხვო ჩანაწერებით, ელექტრონული ფოსტის და ლეპტოპის გამოყენებით), თუმცა მნიშვნელოვანი ხანმოკლე შეფერხებებით, ამიტომ ზემოქმედების ხარისხი დაბალი აღმოჩნდება.


მაღალი ზემოქმედება /დაბალი ალბათობა – მაგ., ხანძარი ან დატბორვა.


კომპანიაში იმედოვნებენ, რომ ეს მოვლენები არ მოხდება და საბედნიეროდ შედარებით იშვიათად ხდება.


მიუხედავად ამისა, თუ საწყობი დაიტბორება ან დაიწვება, ზემოქმედება იქნება საკმაოდ სერიოზული. იმ შემთხვევაშიც კი, როდესაც ბიზნესი დაზღვეულია, ამ პროცესის ხანგრძლივობამ შესაძლოა მყიდველს უბიძგოს, ალტერნატიული მომწოდებლის მოძიებისკენ, რამაც შესაძლოა კლიენტების დაკარგვა გამოიწვიოს. ამიტომ ზემოქმედების ხარისხი შეფასებულია, როგორც მაღალი.


დაბალი ზემოქმედება / მაღალი ალბათობა – მაგ., კომპანიის მანქანების ავტოსაგზაო შემთხვევები.

თუკი კომპანია ადგილზე მომსახურების პერსონალს უზრუნველყოფს მან​ქანებით, არის ავტო​საგზაო შემთხვევების გონივრულად მაღალი ალბათობა. 


თუმცა, თუ ბიზნესი დაზღვეულია (და არ არსებობს დაუზღვეველი ვალდებულებების საკითხები) და სავარაუდო ზეგავლენა  გრძელვადიან მოგებიანობაზე მინიმალურია, ეს მოვლენა შეფასდება, როგორც დაბალი ზემოქმედება.


მაღალი ზემოქმედება / მაღალი ალბათობა – მაგ., ტექნოლოგიურ ინდუსტრიაში ოპერირებადი ბიზნესის მიერ წარმოებული პროდუქტის მოძველება.


ამ სფეროში მუდმივი ცვლილებების გათვალისწინებით, ამ შემთხვევის დადგომის ალბათობა საკმაოდ მაღალია.


ვინაიდან, რთულია მუდმივად შესაფერის დონეზე ვიყოთ მიმდინარე სიახლეებთან, მოსალოდნელია, რომ ამ ფაქტმა მნიშვნელოვანი პრობლემები შეუქმნას  კომპანიას ვაჭრობის გაგრძელებაში. ეს კი მისი მომხმარებლების სხვა მომწოდებელთან გადასვლას გამოიწვევს. ამიტომ ზეგავლენა მაღალია. 

10.4 აუდიტის  შედეგების იდენტიფიცირება


მას შედეგ, რაც ყველა შესაძლო ბიზნესრისკი იდენტიფიცირებული და განაწილებულია „რისკების რუკაზე“, ანალიზი დასრულებულია. აუდიტორმა შემდეგ უნდა გაითვალისწინოს ის შედეგები, რომლებსაც გავლენა აქვს აუდიტის დაგეგმვის პროცესზე (ასს 315, პ. 25 – 26) და უზრუნველყოს მათი სრულად დოკუმენტირება თანდაყოლილი ბიზნესრისკის შეფასებაში. სასარგებლოა, ასევე „ბიზნესრუკის“, როგორც აუდიტის დაგეგმვის ნაწილის გამოყენება, კონცეპტუალური პროცესის სრულად დოკუმენტირების უზრუნველყოფის მიზნით.

გავლენები საყურადღებოა ორივე თვალსაზრისით:

· რისკები, რომლებსაც ზეგავლენა აქვს მთლიან აუდიტის პროცესზე; და
· რისკები, რომლებსაც ზეგავლენა აქვს კონკრეტული ანგარიშების ნაშთებზე და არსებობს კონკრეტული შეკითხვა ინდივიდუალური სფეროს რისკის შეფასების ფორმაზე.

ემპირიული წესით, ბიზნესის რისკების შეფასებაზე დაყრდნობით აუდიტის დაგეგმვისას კარგი იდეაა „რისკების რუკის“ „მაღალი ალბათობის“ ნაწილზე კონცენტრირება, მაშინ, როდესაც ვაკეთებთ იდენტიფიცირებას აუდიტის იმ სფეროებზე, სადაც ყველაზე დიდი მუშაობის გაწევაა საჭირო და „დაბალი ალბათობის“ ნაწილზე, სადაც აუდიტის საქმიანობა შესაძლოა შემცირდეს.

11. 
რისკის შეფასება


ასს 315-ში - „არსებითი უზუსტობის რისკების გამოვლენა და შეფასება სამეურნეო სუბიექტის და მისი გარემოს შესწავლის გზით“ - აღნიშნულია, რომ „აუდიტორის მიზანია თაღლითობით ან შეცდომით გამოწვეული არსებითი უზუსტობის რისკების გამოვლენა და შეფასება ფინანსური ანგარიშგებისა და მტკიცების დონეებზე, სამეურნეო სუბიექტისა და მისი გარემოს, მათ შორის, მისი შიდა კონტროლის შესწავლის გზით, რითიც უზრუნველყოფს საფუძველს არსებითი უზუსტობის შეფასებული რისკების მიმართ საპასუხო ქმედებების განსაზღვრისა და განხორციელებისათვის“ (ასს 315, პარ. 3). ნებისმიერი გამოვლენილი რისკი, რომელიც განისაზღვრება სიტყვით „მნიშვნელოვანი“, საჭიროებს განსაკუთრებულ ყურადღებას აუდიტის ჩატარების დროს.

აუდიტორული რისკი შედგება შემდეგი კომპონენტებისგან:


აუდიტორული რისკი (AR) = თანდაყოლილი რისკი (IR) x კონტროლის რისკი (CR) x შეუმჩნევლობის რისკი (DR)


თანდაყოლილი რისკი და კონტროლის რისკი ისე განსხვავდება შეუმჩნევლობის რისკისგან, რომ აუდიტორს არ შეუძლია მათი შეცვლა. აუდიტორულმა მიდგომამ უნდა უზრუნველყოს, რომ საერთო აუდიტორული რისკი შენარჩუნებული იყოს მისაღებ დონეზე. იმისათვის, რომ გააკონტროლოს აუდიტორული რისკის საერთო დონე, აუდიტორს შეუძლია ტესტებისა და შერჩევის მოცულობის ცვლილებით შეცვალოს შეუმჩნევლობის რისკის დონე.


დაგეგმვის მნიშვნელობა ის არის, რომ ეს პროცესი აუდიტორს შესაძლებლობას აძლევს, მიიღოს და განაახლოს ინფორმაცია ბიზნესის ხასიათისა და იმ გარემოს შესახებ, რომელშიც ის საქმიანობს, ე. ი. შეისწავლოს თანდაყოლილი რისკი, კონტროლის გარემო და კონტროლის რისკი. მას შემდეგ, რაც მოხდება ბიზნესში არსებული რისკების (თანდაყოლილი და კონტროლის რისკები) დონის განსაზღვრა, აუდიტორს შეუძლია განსაზღვროს მიდგომა და ტესტირების დონე, რომელიც საჭირო იქნება აუდიტის დროს. შესაბამისად, თუ საჭიროა რისკის გაკონტროლიბა, სწორად დაგეგმვა არის უკიდურესად მნიშვნელოვანი.
აუცილებელია, რომ განხილულ იქნეს ბიზნესრისკი, რომელსაც კომპანია აწყდება. ბიზნესრისკი გამომდინარეობს სამეურნეო სუბიექტის თანდაყოლილი და კონტროლის სუსტი მხარეების კომბინირების შედეგად. ბიზნესრისკზე დაფუძნებული მიდგომის უპირატესობა გამოიხატება იმაში, რომ აუდიტს საშუალებას აძლევს, იყოს უფრო შორსმჭვრეტელური და პროგრესული და კონსტრუქციული გარიგების წერილის საშუალებით გამოავლინოს დამატებითი ღირებულების შესაძლებლობები. ბიზნესრისკის შესახებ დეტალები მოცემულია ტექსტის მე-9 ნაწილში.

კლიენტების შესახებ ამოსავალი ინფორმაციის მოპოვება, წარმოება და აღრიცხვა მნიშვნელოვანია აუდიტორული რისკის კონტროლისთვის. ასს 315-ის - „არსებითი უზუსტობის რისკების გამოვლენა და შეფასება სამეურნეო სუბიექტის და მისი გარემოს შესწავლის გზით“ -  მიხედვით, ყველამ, ვინც ჩართულია აუდიტის პროცესში, უნდა იცოდეს იმ ფაქტორების შესახებ, რომლებიც მნიშვნელოვან გავლენას მოახდენს ფინანსურ ანგარიშ​გებასა და აუდიტზე. ეს ცოდნა გამოიყენება თანდაყოლილი და კონტროლის რისკების შესაფასებლად, რაც, თავის მხრივ, გამოავლენს რომელი აუდიტორული მიდგომა უნდა იქნეს გამოყენებული. 

11.1 რისკის შეფასების დოკუმენტირება


HAT სისტემაში რისკის შეფასების პროცესი ტარდება ოთხ ან ხუთ ეტაპად, რაც დამოკიდებულია აუდიტორულ მიდგომაზე. ესენია:

· თანდაყოლილი ბიზნესრისკის შეფასება (მთლიანად ბიზნესისათვის) (ასს 315, პარ. 11);

· კონტროლის გარემოს ზოგადი შეფასება (ასს 315, პარ. 14);

· თითოეული სფეროს თანდაყოლილი რისკის შეფასება ფაილში მტკიცებების დონეზე (ასს 315, პარ. 25);

· კონტროლის რისკის შეფასება ინდივიდუალური სფეროების შესაბამისად (მხოლოდ იმ შემთხვევაში, თუ ის მიმართულია კონტროლის ტესტის ჩასატარებლად ამ სფეროში.) (ასს 315, პარ.. 22 – 24); და

· ყველა ზემოთ მოცემული ინფორმაცooს შეჯამება  რისკის რეზიუმეში (ასს 315, პარ. 32).


HAT სისტემა შესაძლებლობას იძლევა, რომ კლიენტთან დაკავშირებული რისკი მთლიანობაში შეფასდეს  აღწერილობითი (ნარატიული) მიდგომით, ან ალტერნატიულად, რისკის შეფასების საკონტროლო კითხვარის გამოყენებით, ან ორივე მიდგომის ნებისმიერი კომბინაციის საშუალებით. რისკის შეფასება ცალკეულ სფეროებში შესაძლებელია მხოლოდ აღწერილობითი (ნარატიული) მიდგომით. მთლიანად პრაქტიკაზეა დამოკიდებული იმის განსაზღვრა, კლიენტებთან არის თუ არა საკონტროლო კითხვარების მეთოდის გამოყენება მიზანშეწო​ნილი და AEP-მ (აუდიტორული გარიგების პარტნიორმა) უნდა დაადგინოს, რომელი მიდგომა არის ყველაზე მეტად მისაღები. რისკის შეჯამების პროცედურა უნდა დასრულდეს იმის მიუხედავად, რომელი სისტემით ხელმძღვანელობთ. (დანართი 1.11.1  ან  1.11.2, Ac 10/1). 


11.2  თანდაყოლილი ბიზნესრისკი 

თანდაყოლილი რისკი არის არსებითი უზუსტობებისადმი მგრძნობელობა და გათვალისწინებული უნდა იყოს შიდა კონტროლის გარემოს შეფასებამდე. თანდაყოლილი რისკის შესწავლისას გათვალისწინებული უნდა იყოს შემდეგი:

· მაღალტექნოლოგიური დარგები. მაგალითად, პროგრამული უზრუნველყოფის ინდუსტრია – თუ კლიენტი მაღალტექნოლოგიურ ინდუსტრიაში საქმიანობს, სავარაუდოდ, ის განიცდის სწრაფ ცვლილებას, რის შედეგადაც პროდუქცია, მომსახურება ან აღჭურვილობა შეიძლება სწრაფად მოძველდეს;
· უკიდურესად არასტაბილური სექტორები. მაგალითად, მოდის ინდუსტრია - თუ კლიენტი ოპერირებს უკიდურესად არასტაბილური ინდუსტრიაში, შედეგებმა შეიძლება გამოიწვიოს მოულოდნელი ეკონომიკური ზრდა ან ვარდნა;  

· გამოუცდელი ხელმძღვანელობა- თუ კლიენტს არ გააჩნია ბიზნესის მართვის არც კვა​ლიფიკაცია და არც შესაბამისი გამოცდილება, იზრდება ფინანსურ ანგარიშგებაში ცდომილებების შესაძლებლობა;
·  მკაცრად რეგულირებადი სექტორები. მაგალითად, ფინანსური მომსახურების ინდუს​ტრია - თუ სამართალი და რეგულაციები მნიშვნელოვანია კომპანიისთვის და მოხდა მათი დარღვევა, ამან შეიძლება გამოიწვიოს ჯარიმები ან შესაძლოა კომპანია იძულებულიც კი გახდეს, რომ შეწყვიტოს საქმიანობა. ბიზნესის შესახებ ცოდნის მიღების მნიშვნელოვანი ნაწილია ანგარიშგების მოთხოვნებისა და მარეგულირებელი გარემოს შესწავლა . 


როდესაც ვიყენებთ საკონტროლო კითხვარებს თანდაყოლილი ბიზნესრისკის შესახებ, თითოეულ კითხვაზე პასუხი უნდა იყოს „კი“ ან „არა“, ან „არ გამოიყენება“. მას შემდეგ, რაც ყველა შეკითხვა იქნება პასუხგაცემული, მონაცემები უნდა იქნეს განხილული და დადგინდეს, თანდაყოლილი რისკი მოიაზრება როგორც დაბალი, საშუალო თუ მაღალი დონის. კითხვარში მოცემულია ადგილი შეფასებასთან დაკავშირებული კომენტარებისთვის, ვინაიდან გადაწყვეტილება გამოტანილ უნდა იქნეს განსახილველად და საჭიროებს სრულყოფილად დოკუმენტირებას.


იმ შემთხვევაში, თუ რისკი განისაზღვრა, როგორც მაღალი, ამან შეიძლება აუდიტზე მოახდინოს სხვადასხვა სახის გავლენა, მათ შორის:

· ხელახლა უნდა გადაიხედოს საკითხი, ჩატარდეს თუ არა აუდიტი;
· ყურადღებითაა გადასახედი სამეურნეო სუბიექტის, როგორც ფუნქციონირებადი საწარმოს სტატუსთან დაკავშირებული საკითხი; 
· პერსონალის არასათანადო კომპეტენცია. შესაძლოა საჭირო გახდეს უფრო მეტად გამოცდილი კადრების დამატება;
· შესაძლოა საჭირო იყოს გარიგების ხარისხის კონტროლის მიმომხილველის (EQCR) მონაწილეობა;

· შეიძლება გამოყენებულ იქნეს ზოგადი აუდიტორული მიდგომა. მაგალითად, ტრანზაქციების ტესტები და არა დეტალური ანალიზური  პროცედურები;
· შეიძლება მიჩნეულ იქნეს, რომ უნდა გატარდეს პროცედურები, რომლებიც უკეთესი ხარისხის აუდიტორულ მტკიცებულებებს იძლევა. მაგალითად, დებიტორული დავალიანების დასტურები და სხვა;
· უზრუნველყოფილი უნდა იყოს, რომ აუდიტის განრიგმა ხელი შეუწყოს შესაბამისი სიფრთხილის ზომების მიღებას; და 
· შესათანხმებელი გახდეს საფასურის გაზრდა.

11.3  კონტროლის გარემო


კონტროლის გარემო არის საფუძველი, რომლის ფარგლებშიც ვითარდება კონტროლის სისტემა, ასევე ხელმძღვანელობის დამოკიდებულება, შესაძლებლობები და ქმედებები, კორპო​რაციული კულტურა და საერთო ღირებულებები. კონტროლის გარემოს შეფასების ძირითადი მიზნებია:

· განსაზღვროს, მოქმედებს თუ არა სანდო სააღრიცხვო სისტემა;
· განსაზღვროს ხელმძღვანელობის უნარი, საჭირო გადაწყვეტილებებისა და შეფასებების განხორციელების კუთხით;
· განსაზღვროს ხელმძღვანელობის უნარი, ბიზნესზე ეფექტური კონტროლის განხორციელების კუთხით;

· მოახდინოს ხელმძღვანელობის მიერ შეცდომებისა და შეუსაბამობების დაშვების შესაძლებლობების იდენტიფიცირება;

· განსაზღვროს, შეუძლია თუ არა ხელმძღვანელობას გვერდი აუაროს კონტროლს; და
· შეაფასოს, ხელმძღვანელობას აქვს თუ არა წვდომა ბიზნესის ეფექტური კონტროლისთვის საჭირო და სანდო ინფორმაციაზე, ასევე განსაზღვროს, რომელმა მათგანმა შეიძლება გამოიწვიოს პრობლემური საკითხები ფუნქციონირებადი საწარმოს სტატუსთან დაკავშირებით.

როგორც კი ჩამოყალიბდება აუდიტის მიდგომა, კონტროლის გარემოს შეფასება დაადგენს:

· გამოყენებული იქნება თუ არა კონტროლის ტესტი;

· უნდა განხორციელდეს თუ არა ტრანზაქციების (გარიგების ოპერაციების) ტესტი, და

· ისეთი სფეროები, რომლებიც აღიქმება როგორც სუსტი კონტროლის მქონე, სადაც აუდიტორის მუშაობა  საჭიროებს ფოკუსირებას.
მცირე ბიზნესი (ასს 315, პუნქტი გ84-გ86)


მცირე ან მარტივი ბიზნესის საწარმოებს, როგორც წესი, თანამშრომელთა მცირე რაოდენობა ჰყავთ, რის გამოც მოვალეობების გადანაწილება, ხშირ შემთხვევაში, არაადეკვატურად ხდება. თუმცა, ეს აშკარა სისუსტე ჩვეულებრივ ანაზღაურდება მესაკუთრის (აქციონერის ან დირექტორის)  უშუალო ყოველდღიური მონაწილეობით მართვასა და  სააღრიცხვო პროცედურებში. ამ ვითარებაში  სირთულე ისაა, რომ კონტროლის მექანიზმები ნაკლებად ფორმალურია, შესაძლებელია, ხელმძღვანელობის მიერ მათი გაუქმება და, შესაბამისად, არ არსებობს კონტროლის მექანიზმის ეფექტურობის მტკიცებულებები.


შედეგად, ნაკლებად სავარაუდოა, რომ შესაძლებელი იქნება ეფექტური კონტროლის  ტესტების ჩატარება კონტროლის გარემოს შესაფასებლად და ამ მიზნით არ ღირს დიდი დროის დახარჯვა. სანაცვლოდ, აუცილებელია, ჩატარდეს კონტროლის სისტემის შედარებით მოკლე მიმოხილვა, რისკის სფეროების გამოვლენის მიზნით, რადგან ტესტები მხოლოდ არსებითად მნიშვნელოვან ხასიათს ატარებს.


ყველა კლიენტის მიერ, მათი კონტროლის გარემოს შეფასების მიზნით, გამოყენებული უნდა იყოს რისკების აღწერილობითი  შეფასების, ან საკონტროლო კითხვარის (იხ. დანართი 1.11.1 ან 1.11.2) მეორე ნაწილი. 


კონტროლის გარემოს შესაფასებელ საკონტროლო კითხვარში ყველა საკონტროლო კითხვა არსებითია, რომლებზეც პასუხად  უნდა გაეცეს „დიახ“ ან „არა.“ ნებისმიერი დადებითი პასუხი ნიშნავს, რომ მართვის გარემო პოტენციურად არაეფექტურია. კითხვების დასრულების შემდეგ აუცილებელია იმის განხილვა, თუ რამდენად ეფექტური ან არაეფექტურია კონტროლის მექანიზმები და შემოწმდება თუ არა ისინი საველე სამუშაოების დროს. 

თუ კონტროლის გარემო ეფექტურია, აუცილებელია, დასაბუთდეს,  რატომ არ უნდა ჩატარდეს  კონტროლის ტესტები. 

11.4  თანდაყოლილი რისკის შეფასება თითოეული სფეროსთვის მტკიცების დონეზე 


ფინანსური შედეგების ანგარიშგებაში (მაგ., დებიტორული დავალიანების) და საქმიანობის შედეგების ანგარიშგებაში (მაგ., რეალიზაცია) თითოეული სფეროსთვის რისკის შეფასება არ უნდა შეეხოს მხოლოდ ამ სფეროს მთლიანობაში, არამედ უნდა შეეხოს ყველა შესაბამის მტკიცებას. ეს მტკიცებებია (ასს 315, პუნქტი ა124):

ფინანსური მდგომარეობის ანგარიშგება:

· არსებობა;

· უფლებები და ვალდებულებები;

· სისრულე;

· სისწორე, შეფასება და მიკუთვნება;

· კლასიფიკაცია; და

· წარდგენა.

 
საქმიანობის შედეგების ანგარიშგება:

· წარმოშობა;

· სისრულე;

· სისწორე;

· დროში გამიჯვნა;

· კლასიფიკაცია; და

·  წარდგენა.


თუ კონკრეტული მტკიცების რისკი სხვებთან შედარებით უფრო მაღალია, აუცილებელია, აღნიშნულ რისკ-ფაქტორზე შესაბამის დონეზე რეაგირება. ეს გავლენას მოახდენს შერჩევის ზომაზე, რომელიც გაიზრდება მხოლოდ იმ კონკრეტული მტკიცების შემცველი ტესტებისთვის, რაც უზრუნველყოფს საველე სამუშაოს დროს  მაღალი რისკის სფეროებზე ყურადღების გამახვილებას. 

11.5  ბიზნესის თანდაყოლილი რისკისა და ინდივიდუალური სფეროს (მტკიცების) რისკის ურთიერთქმედება


საჭიროა, განვიხილოთ, რა ხდება მაშინ, როდესაც ბიზნესის თანდაყოლილი რისკები და ინდივიდუალური სფეროს რისკის შეფასება ერთმანეთისაგან განსხვავდება. 


თუ ინდივიდუალური სფეროს რისკი უფრო მაღალია, ვიდრე მთლიანი ბიზნესის რისკი,  მაშინ საჭიროა ამ რისკის დონის გამოყენება და იმის გათვალისწინება, არის თუ არა ეს საკითხი იმდენად მნიშვნელოვანი, რომ იგი გავლენას მოახდენს მთლიანი ბიზნესის თანდაყოლილ რისკზე. 


იმ შემთხვევაში, თუ ბიზნესის თანდაყოლილი რისკი მთლიანობაში უფრო მაღალია, ვიდრე ინდივიდუალურ სფეროში, ჩნდება კითხვა - არის თუ არა ინდივიდუალური სფერო უფრო მაღალი რისკის ქვეშ. ეს კი განსჯის საგანს წარმოადგენს.  

· თუ, მაგალითად, რისკის დონეებს შორის განსხვავების მიზეზი ისაა,  რომ ამ ბიზნესის მოსალოდნელი გაყიდვის გამო ბიზნესის თანდაყოლილი რისკი მაღალია, მაშინ მოსალოდნელია, რომ ორივე სფეროში რისკის დონე, სავარაუდოდ, გაიზრდება.

· მაგალითად, თუ ბიზნესი გამოირჩევა მაღალი რისკით, რასაც განაპირობებს საქმიანობა IT სექტორში,  მაშინ შესაძლებელია, რომ კონკრეტული სფეროები, ისეთები, როგორიცაა ფულადი სახსრები და ბანკი, სახელფასო ხარჯები, დებიტორული და კრედიტორული დავალიანებები - დარჩეს გათვლილი რისკის ქვეშ, ხოლო სხვა სფეროებში, როგორებიცაა არამატერიალური აქტივები და მარაგები -  გაიზარდოს.

11.6 ინდივიდუალური სფეროს კონტროლის რისკის შეფასება


იმ შემთხვევაში, თუ კონტროლის შემოწმება კონკრეტულ სფეროში ხორციელდება, საჭიროა ამ სფეროსთვის ჩატარდეს კონტროლის რისკების დეტალური შეფასება, რის საფუძველზეც გაკეთდება დასკვნა, რამდენად ეფექტური ან არაეფექტურია კონტროლი ამ სფეროში. ეფექტურობის შემთხვევაში, შესაძლებელია, მცირე ზომის შერჩევის  გამოყენება, წინააღმდეგ შემთხვევაში, როგორც წესი, აზრი არა აქვს ტესტების ჩატარებას. 
12.  
არსებითობა და სამუშაო  არსებითობა

განმარტება - „ინფორმაცია არსებითია, თუ მისი გამოტოვება ან დამახინჯება გავლენას მოახდენს მომხმარებლების გადაწყვეტილებებზე, რომლებსაც იღებენ კონკრეტული ანგარიშვალდებული საწარმოს ფინანსური ინფორმაციის საფუძველზე. სხვა სიტყვებით, არსებითობა ამა თუ იმ საწარმოსთვის დამახასიათებელი სპეციფიკური ასპექტია, რომელიც გამომდინარეობს იმ ელემენტების ხასიათიდან, ან სიდიდიდან (ან ორივე აღნიშნული ფაქტორიდან), რომელსაც ეხება მოცემული ინფორმაცია, კონკრეტული საწარმოს ფინანსური ანგარიშის კონტექსტში“ (ბასს-ის ფინანსური ანგარიშგებების მომზადებისა და წარდგენის კონცეპტუალური საფუძვლები).


აუდიტორი პასუხისმგებელია არა მხოლოდ არსებითობის დონის განსაზღვრაზე, არამედ ნებისმიერი უზუსტობის სიდიდისა და ხასიათის განსაზღვრაზეც, შესაბამისად, არსებითობა იმ გადაწყვეტილებების საფუძველია, თუ რა ინფორმაცია უნდა იყოს გამჟღავნებული ფინანსურ ანგარიშგებებში და  რომელი  ხარისხობრივი თუ ფინანსური შეცდომა უნდა შესწორდეს. არსებითობა ასევე გამოიყენება აუდიტორული პროცედურების ხასიათისა და მოცულობის დადგენის მიზნით. 


12.1. არსებითობის განსაზღვრა დაგეგმარების ეტაპზე 


არსებითობის დადგენის მიზანია, განსაზღვროს, რა დონის უზუსტობები თუ ხარვეზები შეუცვლის ადრესატს ხედვას, ფინანსური ანგარიშგებების მიმართ. ამიტომ აუცილებელია დადგინდეს:

· ვინ არიან ადრესატები და რა უნდა იცოდნენ მათ; და

· ფინანსური ანგარიშგებების რომელი მაჩვენებლები და რომელი პირველადი ანგარიშგებები აინტერესებთ მათ. მათი ინტერესები დაფუძნებულია იმ მიზნებზე, რისთვისაც ისინი ფინანსურ ანგარიშგებებს გამოიყენებენ, მაგალითად ბანკის მენეჯერისთვის წარდგენა. 


აღნიშნული საკითხი ჩართული უნდა იყოს დამკვეთის წინასწარი შესწავლის გეგმაში  -Ac8 (იხ. დანართი 1.9).


იმის მიუხედავად, რომ არსებითობის დონის გაანგარიშება ნიშნავს ნებისმიერ ელემენტს, რომელიც ინდივიდუალურად თუ სხვა მონაცემებთან ერთად აღემატება სამუშაო არსებითობას, ჩაუტარდება ტესტები, იგი არ ითვალისწინებს დამატებითი, დაუდგენელი და დაუკორექტირებელი უზუსტობების არსებობის შესაძლებლობას (აუდიტორის მიერ საკითხის გაუცნობიერებლად), რაც ფინანსურ ანგარიშგებებში არსებით უზუსტობებზე მიუთითებს. 


ასს 320-ის მე-11 პუნქტის მიზნებისათვის, „სამუშაო არსებითობა აღნიშნავს აუდიტორის მიერ დადგენილ სიდიდეს (თანხას) ან სიდიდეებს (თანხებს), რომელიც ნაკლებია მთლიანი ფინანსური ანგარიშგებებისთვის დადგენილ არსებითობის დონეზე და განკუთვნილია იმისათვის, რომ მისაღებ დონემდე შემცირდეს იმის ალბათობა, რომ შეუსწორებელი და გამოუვლენელი უზუსტობების ჯამური სიდიდე გადააჭარბებს მთლიანი ფინანსური ანგარიშგებებისათვის დადგენილ არსებითობას. საჭიროების შემთხვევაში, სამუშაო არსებითობა ასევე აღნიშნავს აუდიტორის მიერ დადგენილ სიდიდეს (თანხას) ან სიდიდეებს (თანხებს), რომელიც ნაკლებია კონკრეტული კატეგორიის (კლასის) ოპერაციებისთვის, ანგარიშთა ნაშთებისთვის ან  გამჟღავნებული ინფორმაციისთვის დადგენილ არსებითობის დონეზე ან დონეებზე“. (ასს 320, პუნქტი 9).


ასს 320 არ განსაზღვრავს არსებითობის დონის გამოთვლის წესს, თუმცა,  1.15 დანართში ჩამოყალიბებულია მთლიანი ფინანსური ანგარიშგე​ბისთვის საჭირო არსებითობის დონის გამოთვლის წესები HAT სისტემის შესაბამისად. მასში, ასევე, ჩამოყალიბებულია სამუშაო არსებითობის გამოთვლის მეთოდები კონკრეტული კლასის ოპერაციებისთვის, საბალანსო ნაშთებისთვის  და განმარტებითი შენიშვნებისათვის 
აუდიტორი ვალდებულია, მოახდინოს იმ ფაქტორების დოკუმენტირება, რომლებიც გაითვალისწინება მთლიანობაში არსებითობის და  სამუშაო არსებითობის დასადგენად,  ასევე საჭიროების შემთხვევაში,   კონკრეტული კლასის ოპერაციებისათვის, ანგარიშთა ნაშთებისათვის ან განმარტებითი შენიშვნების არსებითობის დონის/დონეების დასადგენად. არსებითობის განსაზღვრა გულისხმობს პროფესიული განსჯის გამო​ყენებას, ამიტომ აუდიტორს უნდა შეეძლოს დაასაბუთოს არსებითობის განმსაზღვრელი შერჩეული კრიტერიუმები. იხილეთ ასს 320 გ4 პუნქტი. 


მაგალითად: სავაჭრო კომპანიებისათვის, სადაც დირექტორი ორიენტირებულია მოგებაზე, საუკეთესო კრიტერიუმად შეიძლება მიჩნეულ იქნეს მოგება დაბეგვრამდე. კომპანიისთვის, რომელიც ახორციელებს ინვესტირებას უძრავ ქონებაში, სავარაუდოდ, აქტივების საერთო თანხის მაჩვენებელი ყველაზე სათანადო კრიტერიუმად შეფასდება. მომსახურების სფეროს კომპანიისათვის, „ხარჯები-პლუს“ პრინციპით მომუშავე და არაკომერციული სამეურნეო სუბიექტებისთვის შესაფერის ნიშნულს შემოსავლები წარმოადგენს. 


იმ შემთხვევაში, თუ სამეურნეო ერთეულისთვის ყველაზე რელევანტური ნიშნული/კრიტერიუმი წლების მიხედვით არასტაბილური და შეუსაბამო აღმოჩნდება, ისე, რომ ამ ნიშნულის/კრიტერიუმის გამოყენებით მივიღებდით არაშესადარის არსებითობის მაჩვენებელს წლიდან წლამდე, მიზანშეწონილია სხვა ჯეროვანი კრიტერიუმების/ნიშნულების განხილვა. 


გარდა ამისა, ნებისმიერი ანომალიის დროს,  რამაც შესაძლებელია, გავლენა იქონიოს არსე​ბითობაზე, უნდა მოხდეს შესაბამისი შესწორება. მაგალითად, ბიზნესისათვის,  რომელსაც მართავს მესაკუთრე-მენეჯერი და ანაზღაურების სახით იღებს  დაბეგვრამდე მოგების დიდ ნაწილს, არსებითობის გამოთვლის შესაბამის კრიტერიუმად უნდა იქნეს მიჩნეული  მესაკუთრის მიერ მიღებული გასამრჯელოს „უკანვე დამატება“ დაბეგვრამდე მოგების მაჩვე​ნებელზე.  

გამოთვლა მხოლოდ იმის მაჩვენებელია, თუ რა უნდა იყოს არსებითობის მაჩვენებელი და საჭიროა, ეს მაჩვენებელი დეტალურად გაანალიზდეს აუდიტორული გარიგების პარტნიორის  მიერ, იმის გასარკვევად,  შეიძლება თუ არა მისი გამოყენება კონკრეტული ბიზ​ნესისათვის. 


დაგეგმარების დროს  გამოთვლილი არსებითობა გამოიყენება:

· შერჩევის მოცულობის გამოთვლის მიზნით;

· იმის გასარკვევად, არის თუ არა სეგმენტი დეტალურად შესწავლილი; და

· აუდიტირებისთვის კონკრეტული ნაშთების დადგენის  მიზნით.

12.2 არსებითობა და შერჩევა


არსებითობა, შეფასებულ რისკის დონეებთან ერთად, გამოიყენება შერჩევის ზომის განსაზღვრის/გამოთვლის მიზნით, ის გავლენას არ ახდენს კონკრეტული ოპერაციების ტესტების ან კონტროლის ტესტების შერჩევის ზომაზე.  

12.3   მუხლების ხასიათი

ზოგიერთი მუხლი, ძირითადად ისინი,  სადაც მოთხოვნილია ინფორმაციის გამჟღავნება/გახსნა ფინანსურ ანგარიშგებებში  (მაგალითად, დირექტორებზე  გაცემული სესხები და აუდიტორის ანაზღაურება), ყოველთვის   უნდა იყოს განხილული როგორც არსებითი. 1.15 დანართში განსაზღვრულია სამუშაო არსებითობის დონე ცალკეული მუხლებისთვის,  რაც, სავარაუდოდ, უნდა იყოს ზუსტი და კორექტული (შესაძლებელია მცირე გადახრა, რაც გამორიცხავს ფინანსურ ანგარიშგებებში არსებით უზუსტობებს  და შეიძლება მხოლოდ 5 აშშ დოლარს შეადგენდეს (ასს 320, პარაგრ. ა10). აუდიტორის გასამრჯელოს განხილვა მოცემულია აუდიტის საკონტროლო ჩანაწერებში, სადაც ფინანსურ ანგარიშგებებში გამჟღავნებული თანხის ოდენობა უნდა შეჯერდეს არა-აუდიტორული მომსახურების სატარიფო სიასთან. 

სხვა დელიკატურ მუხლებს მიეკუთვნება ოპერაციები დაკავშირებულ მხარეებთან,  აგრეთვე არაკანონიერი ქმედებები და დარღვევები. არაარსებითმა უკანონო გადახდებმა შესაძლებელია, გამოიწვიოს არსებითი გარემოებები ან აქტივების დაკარგვა. 


გარდა ამისა, იმ მუხლებისთვის, რომლებიც გავლენას ახდენს ძირითად კოეფიციენტებზე (მოგების მარჟა, ლიკვიდურობის კოეფიციენტები) ან გადასახადებზე, შესაძლებელია,  მათთვის  არსებითობის განსხვავებული დონე დადგინდეს. 

12.4. არსებითობის გამოთვლასთან დაკავშირებული გარემოებები


გარემოებები, რომლებიც შეიძლება გულისხმობდეს, რომ არსებითობის გამოთვლა  მოდი​ფიცირებულია გარკვეული მუხლებისათვის ან მთლიანად ფინანსური ანგარიშ​გე​ბე​ბისთვის, მოიცავს:

· ცვლილებას ბუღალტრული აღრიცხვის პოლიტიკაში ან არსებული პროცე​დურებიდან გადახრას;

· ბიზნესის წინასწარ შესწავლას პოტენციური შესყიდვისთვის;

· როდესაც მონაცემებში მცირე ცვლილებამაც კი, შესაძლებელია, დაარღვიოს საბანკო შეთანხმებები;

· როდესაც ფუნქციონირებადი საწარმოს საფუძველი  შეუსაბამოა;

· კრიტიკულ ცვლილებებს (ანუ, წმინდა აქტივების შეცვლა წმინდა ვალდებულებებით,  მოგების შეცვლა წაგებით, ხოლო სააქციო კაპიტალის შეცვლა სააქციო კაპიტალის დანაკლისით);
· გარიგების სპეციფიკური პირობები, რომლებიც დამატებით ვალდებულებებს   ითვა​ლისწინებს. მაგალითად, თაღლითობის ძიებას ან მარეგულირებელი ორგანოსათვის (რეგულატორისთვის) ანგარიშის გაგზავნის მოთხოვნას. ეს პროცესი შეიძლება აუდიტის გამოყენების სფეროს გასცდეს, მაგრამ გავლენას მოახდენს არსებითობის  დონეებზე, თუ ზემოთ ხსენებული სამუშაო აუდიტორულ სამუშაოსთან ერთად ტარდება. 

12.5. არსებითობა და გადასახადები

საგადასახადო მიზნებისათვის კონკრეტულ მუხლებთან დაკავშირებით სამუშაო დო​კუმენტებში, შესაძლებელია, საჭირო გახდეს უფრო მეტი დეტალური ინფორმაციის მოწოდება, ვიდრე ეს გარანტირებულია მათი აუდიტის არსებითობით  საგადასახადო გამოთვლების მომზადებაში დასახმარებლად. ეს  სფეროები აუდიტორულ დავალებათა გეგმაში განსაკუთრებით უნდა გამოიკვეთოს  (დანართი 1.16).
13. 
აუდიტის სტრატეგია


ბუღალტრული აღრიცხვის სისტემის და საკონტროლო გარემოს და არსებითობის წინასწარი შეფასების, ასევე, რისკების და წინასწარი ანალიზური პროცედურების ჩატარების დასრუ​ლებისთანავე, შესაძლებელია, აუდიტის სტრატეგიის შემუშავება. იგი მოიცავს გარკვეული საკვანძო გადაწყვეტილებების მიღებას, შემდეგ კი აუდიტის გეგმისა და დეტალური აუდიტორული პროგრამების შემუშავებას. სტრატეგიის შემუშავების საკვანძო ელემენტებია:

· მიზნების განსაზღვრა. სტანდარტული ამოცანების გარდა, საჭიროა, განხილულ იქნეს, ხომ არ საჭიროებს დამკვეთის მოთხოვნები დამატებითი ღონისძიებების შემუშავებას. მაგალითად, დამატებითი გარანტიები ცალკეულ სფეროებში კონტროლის განხორციელებაზე. ასევე აუცილებელია, იმის გათვალისწინება, თუ როგორ განიხილავს დამკვეთი აუდიტს.  თუ დამკვეთს სურს, მხოლოდ მინიმალური დანახარჯების დონე და არ აფასებს აუდიტს, როგორც არსებული პრაქტიკის გაუმჯობესების საშუალებას, დამკვეთი არ დაინტერესდება ხელმძღვანელობისთვის განკუთვნილი დეტალური მოხსენებითი წერილის მიღებით, რომელიც ასახავს მათ სისტემაში გამოვლენილ ყველა ნაკლოვანებას. თუმცა, სავალდებულოა, ხელმძღვანელობისთვის განკუთვნილი მოხსენებითი წერილის საშუალებით ეცნობოს დამკვეთს, შიდა კონტროლის სისტემაში არსებული ყველა ნაკლოვანების შესახებ (ასს. 265, პუნქტები 9-10).

· გადაწყვეტილების მიღება იმის თაობაზე, თუ რამდენად სანდოა დამკვეთისთვის შესრულებული საბუღალტრო სამუშაო აუდიტის მიზნებისთვის და საჭირო იქნება თუ არა დამატებითი აუდიტორული რწმუნება. იდეალურ შემთხვევაში, შე​საძლებელია, ბუღალტრული აღრიცხვისა და აუდიტორული სამუშაოების განცალ​კევება, თუმცა, თუ აუდიტორულ სამუშაოში ჩართული პირი ასევე, ინტენსიურად მონაწილეობს ბუღალტრული აღრიცხვის სამუშაოებში, სავალ​დებულოა, მათი სამუშაოები (ან არააუდიტორული სამუშაო) გადაიხედოს იმ პირის მიერ, რომელიც არ არის აუდიტის გუნდის წევრი. შესაძლებელია, აუდიტორული სამუშაო დაექვემ​დებაროს გარიგების ხარისხის კონტროლის მიმოხილვას. 

· განსაზღვრა, თუ რომელი სფეროები და მუხლებია მნიშვნელოვანი აუდიტორული რწმუნებისთვის (ასს 330, მუხ. 6). აუდიტის ძირითადი სფეროები მოიცავს:

· სფეროებს, რომლებიც არსებითია;

· სფეროებს, სადაც არსებითი უზუსტობების რისკი ყველაზე დიდია, თაღლითობის ან შეცდომის გამო;

· კომპლექსურ სფეროებს;

· სფეროებს, რომლებიც განსაკუთრებულ ყურადღებას საჭიროებს (მაგ., დირექტორებთან ან  დაკავშირებულ მხარეებთან გარიგებები); და

· სფეროები, რომლებიც სასიცოცხლო მნიშვნელობისაა კომპანიის, როგორც ფუნქციონირებადი  საწარმოს ფუქნციონირებისთვის.



საკვანძო მუხლებია:
· მაღალი ღირებულების მუხლები (მათ შორის ისინი, რომელთა ღირებულება სამუშაო  არსებითობას აღემატება);

· მუხლები, რომელებიც კომპანიის კანონთან და რეგულაციებთან შესაბამისობას ეხება;

· უზუსტობების მნიშვნელოვანი რისკის შემცველი მუხლები (მაგ.  ბუღალტრის შვებულებაში ყოფნის პერიოდში შესრულებული ოპერაციები);

· კონტროლის ტესტისა და გარიგების/ოპერაციების ტესტების მოცულობის განსაზღვრა (იხ. მე-2 თავიში   მნიშვნელოვანი ფაქტორების განხილვა);

· შეფასება, თუ რა დონის რწმუნების მიღებაა შესაძლებელი სხვადასხვა სახის ტესტიდან. ეს ფაქტორები მოიცავს, რამდენად სანდოა ანალიზური  პროცედურები და რისკისა და არსებითობის დონეებიდან გამომდინარე, საჭიროა თუ არა  სხვადასხვა ტიპის ტესტების გამოყენება, ჯეროვანი რწმუნების მისაღებად. 

· იმის გადაწყვეტა, რამდენად სანდოა ხელმძღვანელობის მიერ წარდგენილი ოფიციალური ინფორმაცია, ასევე, აუდიტორის მტკიცებულება ან სხვა დამოუკიდებელი მტკიცებულება. შეცდომების მაღალი რისკი გულისხმობს ხელმძღვანელობის მიერ წარდგენილი ოფიციალური ინფორმაციის  ნაკლები ნდობის ხარისხს და შესაძლოა ვრცელი დამოუკიდებელი მტკიცებულებების წარდგენა გახდეს საჭირო. შესაძლებელია, კონკრეტულ სფეროებში დამოუ​კიდებელი დადასტურება გახდეს საჭირო (მაგალითად, გაუთვალისწინებელი გარემოებების თაობაზე იურისტის დასტური, ხოლო  ოვერდრაფტის პირობებზე - ბანკის და ა.შ).

· იმის განსაზღვრა, რა დონის რწმუნებაა/გარანტიებია საჭირო შვილობილი კომპანიების, ასო​ციაციების, ერთობლივი საწარმოების ან ფილიალებისთვის  ქვეყნის შიგნით ან მის საზღვრებს გარეთ. გათვალისწინებულ უნდა იქნეს თაღლითობისა და შეცდომების შესაძლებლობა, უკანონო ქმედებებისა და დაკავშირებულ მხარეთა შორის გარიგებების  შესაძლებლობები. 

· სამუშაო ვადების განსაზღვრა. ფინანსური წლის დასრულების საბოლოო პროცედურების მსგავსად, ცალკეული ტესტების შედეგებმა, თუ ისინი ჩატარდება ადრეულ ეტაპზე (როგორც შუალედური აუდიტის ნაწილი),  შესაძლებელია გავლენა მოახდინოს სხვა სამუშაოს მოცულობაზე. 

· საინფორმაციო ტექნოლოგიების გამოყენების პირობების განსაზღვრა.

13.1 აუდიტორული მიდგომის სქემა

სამეურნეო სუბიექტისთვის შესაბამისი აუდიტორული მიდგომის გადაწყვეტისას გამოყე​ნებულუნდა იქნეს შემდეგი სქემა: 





















1. 
აღნიშნული მიდგომა, იდეალურ ვარიანტში,  არ უნდა იქნეს გამოყენებული ფირმის აუდი​ტორუ​ლი საქმიანობის პირველ წელს (გარდა იმ შემთხვევისა, როდესაც მათთვის ხელმისაწვდომია წინა აუდიტორის სამუშაო დოკუმენტები).
14. 
აუდიტის დაგეგმვის დოკუმენტირება


აუდიტორის დავალებათა გეგმა (დანართი 1.16 (Ac14)) უნდა მომზადდეს ყველა ტიპის დავალებისთვის, იმის საჩვენებლად, რომ დაგეგმვა ჩატარდა ასს 300-ის - „ფინანსური ანგა​რიშგებების აუდიტის დაგეგმვა“ - წესების შესაბამისად და პერსონალის დასახ​მარებლად  (ასს 300, პუნქტი 2). იდეალურ შემთხვევაში, დავალებათა გეგმა უნდა მომზადდეს ელექტრონულად, რომ შესაძლებელი გახდეს მისი შენახვა, გადატანა და  განახლება მომდევნო პერიოდის აუდიტისთვის. იგი უნდა შეიცავდეს შემდეგ ინფორმაციას:


დავალების შესასრულებლად საჭირო სპეციალური უნარ-ჩვევების გათვალისწინება


საჭიროა გარიგების გუნდის კომპეტენციის (მათ შორის, საჭიროების შემთხვევაში, გარიგების ხარისხის კონტროლის მიმომხილველის) შეფასება (ხკსს 1, პუნქტი 30-31), განსაკუთრებით იმ შემთხვევაში, თუ ფაილი მოიცავს ისეთ სპეციალურ სფეროებს, როგორიცაა, საპენსიო სისტემა განსაზღვრული სარგებლით,  აქციებზე დაფუძნებული გადახდები ან სამშენებლო კონტრაქტების კალკულაცია.  უნდა მიეთითოს წინა პერიოდის პრაქტიკული გამოცდილება და გავლილი განგრძობითი პროფესიული სწავლების  კურსები. 


 აუდიტორული გარიგების პარტნიორის მიერ დაგეგმვის დამტკიცება


 აუდიტორული გარიგების პარტნიორმა ხელი უნდა მოაწეროს და თარიღი დაუსვას გეგმას სამუშაოების დაწყებამდე (ასს 300, პუნქტი 11). 


გარიგების ხარისხის კონტროლის შიდა დამოუკიდებელი მიმომხილველის მიერ დაგეგმვის დამტკიცება 

თუ აუდიტორის საკონტროლო კითხვარის რეგულაციებში/წესებში მოთხოვნილია გარიგების ხარისხის კონტროლის შიდა შემოწმების/მიმოხილვის ჩატარება,  გარიგების ხარისხის კონტროლის მიმომხილველმა ხელი უნდა მოაწეროს და დაათარიღოს საველე სამუშაოს დაწყებამდე (ასს 220, პუნქტი 20), ასევე ხელმოწერით დაადასტუროს, პერსონალის მტკიცება იმის შესახებ, რომ დაგეგმვის პროცედურები მათ მიერ წაკითხული და გაცნობიერებულია. 


საბაზო ინფორმაცია


ამ ნაწილში მითითებული უნდა იყოს დამკვეთის საქმიანობის აღწერა, კერძოდ, საქმიანობის ხასიათი,  მისი ორგანიზაცია და მუშაობის წესი.  იგი ასევე უნდა მოიცავდეს დამკვეთის შესახებ მნიშვნელოვან ფაქტებს, მაგალითად ადგილმდებარეობას, ძირითად პერსონალს და ა.შ,  საჭიროების შემთხვევაში, უნდა გაკეთდეს ჯვარედინი მითითება აუდიტის მუდმივ ფაილზე. 


აუდიტის ჩატარების მიზეზი


ეს არის საკონტროლო კითხვარის ნაწილი, რომელიც ასაბუთებს აუდიტის ჩატარების მიზეზებს. საჭიროა, განსაკუთრებული ყურადღების გამახვილება, რადგან ის შეიძლება ხაზს უსვამდეს მესამე მხარეზე ზრუნვის ვალდებულებას.


წინა აუდიტთან დაკავშირებული მნიშვნელოვანი ფაქტორები


უნდა დაზუსტდეს წინა წლის აუდიტთან დაკავშირებული ფაქტორები და შემოწმდეს,  არის თუ არა ისინი კვლავ რელევანტური და მათი ზემოქმედება. 

მნიშვნელოვანი მოვლენები, რომლებიც საანგარიშგებო პერიოდში განვითარდა


აუცილებელია ყველა მნიშვნელოვანი მოვლენის დოკუმენტებში ასახვა. ამ სექციაში უნდა აისახოს ბიზნესის, მართვის სტრუქტურის, კანონმდებლობის, ფინანსური ანგარიშგების სტანდარტების (ან ფინანსური ანგარიშგების ჩარჩოს), ძირითადი პერსონალისა და საბუღალტრო სისტემების ხასიათთან დაკავშირებული ცვლილებები. ასევე, აუცი​ლებელია, მნიშვნელოვანი მოვლენების დეტალური ასახვა საანგარიშგებო პერიოდის განმავლობაში. მაგალითად, უძრავი ქონების გაყიდვა, საკუთრების ჩამორთმევა, მსხვილი დამკვეთის ლიკვიდაცია.


 უნდა მოხდეს შემდეგი „შიდა“ ფაილების შემოწმება/მიმოხილვა და დოკუმენტურად გაფორმება:

· კორესპონდენციის ფაილი;

· საგადასახადო  ფაილები;
·  ნორმატიული/სამართლებრივი ფაილები;

·  ხელმძღვანელთა ანგარიშის ფაილები;

· სახელფასო ფაილები და ა.შ.


აღნიშნული პროცედურების ჩატარება უზრუნველყოფს, რომ აუდიტორული მიდგომით მოცული/ათვისებულ იქნა ნებისმიერი რელევანტური ინფორმაცია.

კანონი და რეგულაციები და დაკავშირებულ მხარეთა გარიგებები


ამ სექციებში მოცემულია არსებითი კანონები და რეგულაციები (ასს 250, ნაწილი A, პუნქტი 2), რომლებიც უნდა შეასრულოს სამეურნეო სუბიექტმა და შემდეგ დავალების შესრულების საველე სამუშაოების ეტაპზე დეტალურად უნდა შეფასდეს. მათში ასევე მითითებულია იმის რისკი, რომ დაკავშირებულ მხარეთა არსებითი  გარიგებები იქნება გაუმჟღავნებელი/დაუდგენელი (ასს 550, პუნქტი 3). 

ექსპერტის ან მომსახურე ორგანიზაციის გამოყენება


თუ დამკვეთის რომელიმე საქმიანობა ხორციელდება მომსახურე ორგანიზაციის მიერ, ეს უნდა განისაზღვროს დაგეგმვის ეტაპზე.  აუდიტორის მიდგომაზე ზემოქმედება/გავლენა ასევე დოკუმენტურად უნდა იყოს გაფორმებული. ბევრი აუდიტორი ვერ აცნობიერებს მომსახურე ორგანიზაციების საერთო მახასიათებლებს, ან ფაქტს, რომ აუდიტორები შესაძლებელია, თვითონ აღმოჩდნენ  მომსახურე ორგანიზაციების როლში. ქვემოთ ჩამოთვლილია მომსახურე ორგანიზაციების სია, რომლებსაც დამკვეთები ხშირად მიმართავენ: 

· სახელფასო ბიურო;

· ქვეკონტრაქტორი ბუღალტრები;

· ბუღალტერი, რომელიც დაეხმარება ფინანსური ანგარიშგებების მომზადებაში;

· ბუღალტერი, რომელიც დაეხმარება გადასახადების გაანგარიშებაში;

· მესამე მხარეები, რომლებიც დამკვეთის სახელით სასაქონლო მარაგების შენახვასა და დისტრიბუციას უზრუნველყოფენ; 

· ინვენტარიზაციის სპეციალისტი;

·  ინვესტიციების დეპოზიტორი ორგანიზაცია; და

· ინვესტიციების მენეჯერები (მათ ზოგიერთ ფუნქციასთან დაკავშირებით).


შეიძლება არსებობდეს სიტუაციები, სადაც საჭირო იქნება კომპეტენცია და გამოცდილება, რომელიც ფინანსურ ანგარიშგებასა და აუდიტში აუდიტორის ტრადიციული უნარ-ჩვევების მიღმაა. ასეთი შემთხვევების მაგალითებია აქტუარის მიერ დადგენილი საპენსიო სქემით გათვალისწინებული ვალდებულების შემოწმება ან შემფასებლის მიერ განხორციელებული ქონების შეფასების შემოწმება. აუცილებელია ექსპერტის დახმარების საკითხის წინასწარ განხილვა (ასს 620, მე-7 პუნქტი). როდესაც აუდიტორი ნდობას უცხადებს დამკვეთის ექსპერტს, გათვალისწინებულ უნდა იქნეს, არის თუ არა ის დამოუკიდებელი კლიენტისაგან და  შესაძლებელია თუ არა მის მიერ შესრულებულ სამუშაოზე დაყრდნობა.


აუდიტორის  მიდგომა


აღნიშნულ  სექციაში შეჯამებულია განსახორციელებელი ზოგადი მიდგომება, ასევე შესამოწმებელი მთავარი კონტროლის ელემენტები (ასეთის არსებობის შემთხვევაში) და შესასრულებელი მნიშვნელოვანი ტესტი. მან ხაზი უნდა გაუსვას აუდიტის საკვანძო სფეროებსა და საკვანძო ელემენტებს სპეციფიკურ სფეროებში. თუ არსებობს მაღალი რისკის შემცველი კონკრეტული სფეროები, ან თაღლითობის პოტენციური შესაძლებლობა, ამ საკითხების განხილვაც ამავე სექციაში უნდა განხორციელდეს.


უნდა მოხდეს დოკუმენტირება, მოსალოდნელია თუ არა ტრანზაქციების ტესტის ჩატარება  და განისაზღვროს კონკრეტული სფეროები, რომლებიც სიღრმისეული ანა​ლიზური  პროცედურების შედეგად დამატებით სარგებელს მიიღებენ.


ასევე, უნდა მიეთითოს, საჭიროა თუ არა დამატებითი სამუშაოს ჩატარება, განსაკუთრებული მიზნების მიღწევის მიზნით, მაგალითად კონტროლის დაწესება აუდიტის გარკვეულ სფეროებში.


სწორედ ამ ეტაპზე  უნდა მოხდეს აუდიტის პროგრამების ადაპტირება და გარიგების სირთულიდან გამომდინარე გადაწყდეს, გამოყენებული იქნება პროფორმა (სტანდარ​ტული), თუ სპეციალური/ინდივიდუალური აუდიტის პროგრამა, თუ ორივეს კომბინაცია. 


დავალებათა გეგმის ამ ნაწილში, ასევე უნდა მიეთითოს, როგორ გადანაწილდა სამუ​შაოები გუნდის სხვადასხვა წევრზე.

ფინანსური ანგარიშგების საფუძვლების მიმოხილვა


დოკუმენტირებულ უნდა იქნეს, კომპანიის მიერ არჩეული ფინანსური ანგარიშგების საფუძვლები შესაფერია თუ არა კომპანიისთვის. თუ დამკვეთის მიერ შეთავაზებული ფინანსური ანგარიშგების საფუძვლები შეუსაბამოა, აუცილებელია, მას ამ ფაქტის შესახებ ეცნობოს და მოეთხოვოს ფინანსური ანგარიშგებების მომზადების ბაზისის (სტანდარტების) შეცვლა.

სავალდებულო ფინანსური ანგარიშგებები 


მიმდინარე  ნაწილში უნდა მიეთითოს მოსამზადებელი და აუდიტს დაქვემდებარებული ფი​ნან​სური ანგარიშგებების ფორმატი, რომელიც უზრუნველყოფს, რომ შესაბამისი ინ​ფორ​მაცია იქნა გამჟღავნებული და შესაბამისი საკონტროლო კითხვარები იქნა გამოყენებული.

განმარტებითი ინფორმაციის საკონტროლო კითხვართან დაკავშირებული მოთხოვნები


წინამდებარე ნაწილი უნდა  ადასტურებდეს, სავალდებულოა თუ არა განმარტებითი ინფორმაციის სრული საკონტროლო კითხვარი, თუ აუდიტორი იყენებს იმ უფლების უპირატესობას, რომ სრული საკონტროლო კითხვარი მოამზადოს სამ წელიწადში ერთხელ. იმ შემთხვევაში, თუ განმარტებითი ინფორმაციის სრული საკონტროლო კითხვარი არ შეივსება მიმდინარე წელს, მაშინ აუცილებელია, განმარტებითი ინფორმაციის ყოველწლიური საკონტროლო კითხვარის შევსება (იხ. დანართი 3.14), ამასთანავე ცვლილებების/კორექტირებების შეტანა ფინანსური ანგარიშგების  საფუძვლებში, რომელიც სამეურნეო სუბიექტმა  მიიღო და ძალაში შევიდა წინა საანგარიშგებო პერიოდის შემდეგ. 

სავალდებულო საგადასახადო გრაფიკები

აღნიშნულმა ნაწილმა უნდა აჩვენოს ინფორმაცია, რომელიც უნდა იქნეს მოპო​ვებული/მიღებული და ნომინალური  მთავარი წიგნის ანგარიშები, რომლებიც უნდა იქნეს გაანალიზებული აუდიტის პერსონალის მიერ, რათა ხელი შეუწყონ გადასახადების გაანგარიშების პროცესსა და  სახელფასო გადასახადების შესაბამისობის საკითხებთან დაკავშირებულ სამუშაოს.


ანგარიშგებასთან დაკავშირებული სხვა მოთხოვნები


წინამდებარე ნაწილში უნდა აღინიშნოს, არის თუ არა დამატებითი საანგარიშგებო მოთხოვნების საჭიროება, მათ შორის, ანგარიშგების პაკეტის შექმნის მოთხოვნა მაკონტროლებელი კომპანიის აუდიტორებისთვის ან  დამკვეთის ფულადი სახსრების „აუდიტის“ განხორციელების ვალდებულება.

 დავალებათა განრიგი, მესამე მხარეთა დასტურები


 დავალებათა გეგმის ეს სექციები ეხება დავალების ადმინისტრირების კონტროლს.
მასში მითითებული უნდა იყოს პირობითი თარიღები:

· დამკვეთთან წინასწარი დაგეგმვისათვის შეხვედრის;

· მარაგების ინვენტარიზაციაზე დასწრების (ასს 501, პუნქტი 4);

· დებიტორულ დავალიანებათა   ცირკულარის;

· ბანკისა და სხვა მესამე მხარეებისთვის წერილობითი მიმართვის გაგზავნის (ასს 501, პუნქტი 10 / ასს 505, პუნქტი 7);

· საველე სამუშაოების;

· დასკვნითი შეხვედრის; ასევე

· ყოველწლიური საერთო კრების / სავარაუდო თარიღის წევრებისთვის მიწოდება.

15.  
შერჩევა


საველე სამუშაოების ეტაპზე აუდიტის ტესტების ჩატარების მიზნით, შერჩევის მოცულობა უნდა იყოს გამოთვლილი და დაზუსტებული. HAT  სახელმძღვანელოს 1.17 დანართში მოცემულია ძირითადი ტესტების, გარიგებების/ოპერაციების ტესტების და კონტროლის ტესტების შერჩევის მოცულობის გამოთვლის საფუძვლები.


მე-2 თავის მე-8 ნაწილი მთლიანად განმარტავს HAT-ის შერჩევის მეთოდოლოგიას.
16. 
ბიუჯეტი


ბიუჯეტის მომზადების მიზნებია:

· განხილვა, თუ ვინ შეასრულებს კონკრეტული საველე სამუშაოს კონკრეტულ სექციებს და ვის დაევალება მისი შემდგომი შემოწმება;

· რეალური ხარჯების მონიტორინგის კრიტერიუმი  და იმის განსაზღვრა, დაიხარჯა თუ არა დაგეგმილ დროზე მეტი პროცედურის ჩატარებისთვის; და 

· აუდიტის საფასურისა და ანგარიშზე გადახდების შესახებ მოლაპარაკებების საფუძველი.

ბიუჯეტის მომზადებისას გათვალისწინებულ უნდა იქნეს:

· დეტალიზაციის დონე (ანუ საჭიროა თუ არა ბიუჯეტის ჩაშლა ინდივიდუალურ ტესტებად, სფეროებად თუ ბიუჯეტი უნდა განისაზღვროს ერთიანად, მთელ დავალებაზე);
· საკმარისი დროის უზრუნველყოფა დაგეგმვის, მონიტორინგის, დასრულებისა და ანა​ლიზის პროცედურებისთვის, აგრეთვე ახალი დამკვეთებისთვის პირველადი პროცე​დურების შესასრულებლად (მაგალითად, საბუღალტრო სისტემის აღწერისათვის ნუ​ლიდან); და

· გაუთვალისწინებელი ფაქტორები შეიძლება იყოს რელევანტური, მაგალითად და​გეგმილი ცვლილებები (განაწილებულ) ტარიფებში.


პერსონალს უნდა ეცნობოს წარსულში ჩატარებული აუდიტის ფაქტობრივ დროის დანახარჯებსა და მიმდინარე პერიოდის აუდიტისათვის დაგეგმილი დროით და​ნახარჯებს შორის მნიშვნელოვანი მოსალოდნელი განსხვავებების მიზეზების შესახებ.


აუდიტის ჯგუფმა მიზნად უნდა დაისახოს ბიუჯეტის ფარგლებში ჩატევა, თუ ეს შესაძლებელია.  თუმცა, ეს არ გულისხმობს, კომპრომისს აუდიტის სამუშაო სტანდარტში.


თუ აღმოჩნდება, რომ მოსალოდნელია მნიშვნელოვანი განსხვავებები დაგეგმილ (ბიუჯე​ტირებულ) და ფაქტობრივ დროებს შორის, ამის შესახებ დაუყოვნებლივ უნდა ეცნობოს მენეჯერს და/ან აუდიტორული გარიგების პარტნიორს.


ეს სახელმძღვანელო არ შეიცავს ბიუჯეტის დეტალურ ფორმებს.


16.1 დროის შეჯამება


დროის ჯამური მაჩვენებელი უნდა მომზადდეს ყველა დავალებისთვის. მოხდება მთლიანობაში დახარჯული დროის შედარება  დაგეგმილ ვადებთან და მნიშვნელოვანი განსხვავებების მიზეზების ახსნა-განმარტება. 


უნდა მოხდეს თანამშრომლების მიერ დამკვეთის ხარვეზების გამოსწორებისათვის შესრულებული სამუშაოს აღრიცხვა, რათა იგი საფუძვლად დაედოს დამატებით გადასახდელ თანხას, საჭიროების შემთხვევაში. რამდენადაც, ნებისმიერი დამატებითი სამუშაო უფრო საბუღალტრო სამუშაოა, ვიდრე აუდიტორული სამუშაო, არა-აუდიტორული მომსახურება უნდა ითვალისწინებდეს საჭირო გარანტიებს ბუღალტერთა ეთიკის საერთაშორისო სტანდარტების საბჭოს (IESBA) მიერ გამოცემული ეთიკის კოდექსის შესაბამისობის უზრუნველსაყოფად.


ეს სახელმძღვანელო არ შეიცავს დროის შეჯამების დეტალურ ფორმებს.

17. 
ბრიფინგები


აუდიტის ყველა პერსონალი ვალდებულია, დაესწროს ბრიფინგს (ასს 300, პუნქტი 5), რომელსაც ატარებს აუდიტორული გარიგების პარტნიორი ან პასუხისმგებელი მენეჯერი (თუ მათ ამის შესახებ წინასწარ აცნობა გარიგების პარტნიორმა). აღნიშნული შეხვედრის მიზნებია:

· პასუხისმგებლობების ახსნა;

· შესრულების გრაფიკებისა და საბოლოო ვადების განსაზღვრა და დაცვა;

· ყველა შესაბამისი ინფორმაციის, მათ შორის დამკვეთის პროფილისა და ძირითადი აუდიტორული და საბუღალტრო პრობლემების შესახებ ინფორმაციის გაზიარება;

· დარწმუნება, რომ ყველა წევრი აცნობიერებს აუდიტის საერთო მიზნებს და  როგორ უნდა მიიღოს საკმარისი მტკიცებულებები.  იმის ილუსტრირება, თუ რამდენად შეიცვალა აუდიტორული მიდგომა წინა პერიოდებთან შედარებით, ასე, რომ არ დაიხარჯება დრო  გასული წლის განმავლობაში განხორციელებული და ამჟამად არასაჭირო სამუშაოს  შესრულებაზე;
· გუნდის ყველა წევრისთვის ზუსტი როლის დადგენა, რაც თანამშრომელთა პასუხის​მგებლობისა და ინიციატივების დონის განსაზღვრას გულისხმობს. ასევე გულისხმობს დასრულებული სამუშაოს დონის დადგენას, რომელიც მიღწეულ უნდა იქნეს ყველა წევრის მიერ;

· მნიშვნელოვანი პრობლემის ან ზედმეტი დანახარჯების შემთხვევაში, შესასრუ​ლებელი პროცედურების წინასწარ შემუშავება. მაგალითად, აუდიტის პერსონალმა უნდა იცოდეს, რომ აუდიტის დროს დამკვეთის სისტემების ნებისმიერი ცვლილება, შესაძლებელია, დაგეგმვის სფეროში ცვლილებების მიზეზი გახდეს. აუცილებელია, მენეჯერებს ეცნობოთ ტესტების შეუსაბამობის შესახებ დაგეგმვის შეცვლის მიზნით;

·  სათუო საკითხების მოგვარება და კითხვებზე პასუხი; და

· დარწმუნება იმაში, რომ გუნდის თითოეულმა წევრმა წაიკითხა და გააცნობიერა  დაგეგმვის ძირითადი დოკუმენტაცია, მათ შორის დავალებათა გეგმა, ასევე არსებითობა და რისკის შეფასება (ასს 300, პუნქტი 5).


ბრიფინგები განსხვავებული იქნება სამუშაოს ზომისა და სირთულის მიხედვით. თუმცა, აუცილებელია მათი ჩატარება ყველა დავალების დროს, მათ სასიცოცხლო მნიშვნელობა აკისრიათ დავალებათა ეფექტური შესრულების უზრუნველყოფის მიზნით. ბრიფინგზე დამსწრეთა ვინაობის, შეხვედრის თარიღისა და სამოქმედო გეგმის დეტალები უნდა ჩაიწეროს Ac18-ში (დანართი1.19). (NB: თუ გარიგების ხარისხის კონტროლის შიდა მიმომხილველის (მაგრამ არა გარე მიმომხილველის) ჩართულობაა გათვალის​წინებული, იდეალურ შემთხვევაში, ეს პიროვნებაც უნდა დაესწროს ბრიფინგს).


გუნდის დისკუსია თაღლითობასთან, რისკებთან და დაკავშირებულ მხარეებთან  დაკავშირებით

გუნდმა უნდა განიხილოს სამეურნეო სუბიექტის ფინანსური ანგარიშგებების მგრძნობელობა, თაღლითობითა და არსებითი უზუსტობებით გამოწვეული, არსებითი უზუსტობების მიმართ. ამ მსჯელობაში მონაწილეობა უნდა მიიღოს გუნდის ყველა წევრმა და მას ხელმძღვანელობა უნდა გაუწიოს აუდიტორული გარიგების პარტნიორმა (თუ გუნდის წევრები არ ესწრებიან სხდომას, გაითვალისწინეთ, რომ ინსტრუქტაჟი უნდა მიაწოდოთ გუნდის ამ წევრებს (რომლებიც არ ესწრებოდნენ სხდომას)).


დანართი 1.19 შეიცავს განსახილველ საკითხთა დღის წესრიგს. სავალდებულოა, ყველა აღნიშნული საკითხის სათანადოდ განხილვა სხდომაზე და ასს (ასს) 240, 315 და 550 მოთხოვნების შესაბამისად ასახვა დოკუმენტებში. 
18. 
პერსონალი


ყველა პერსონალს უნდა გააჩნდეს საკმარისი ცოდნა და გამოცდილება/კომპეტენცია, რათა მათ შეასრულონ თავიანთი მოვალეობები (ხარისხის კონტროლის საერთაშორისო სტანდარტი ISQC 1, პუნქტები 30-31). რეგულირებადი კლიენტების შემთხვევაში, ეს იმას ნიშნავს, რომ გუნდის ყველა ან რომელიმე წევრმა ადგილზევე მიიღო ამ სახის აუდიტის გამოცდილება ან გაიარა სასწავლო კურსი. ასეთი „არასტანდარტული“ კორპორაციული ამოცანები უნდა აისახოს დავალებათა გეგმაში.


პერსონალის დაგეგმვამ ასევე უნდა უზრუნველყოს, რომ აუდიტის გუნდის ზემდგომ წევრებს გააჩნდეთ საკმარისი ზოგადი ან სასწავლო კურსიდან მიღებული გამოცდილება/კომპეტენცია, რათა შეასრულონ თავიანთი მოვალეობები. მაგალითად, მოქმედ ზემდგომ პიროვნებას  ტრენინგი უნდა ჰქონდეს გავლილი მიმოხილვაში. დაგეგმვა ასევე უნდა ითვალისწინებდეს კლიენტის გარემოებებით ნაკარნახებ დამატებით/კონკრეტულ მოთხოვნებს. კერძოდ, ყურადღება უნდა გამახვილდეს გარიგების ხარისხის კონტროლის შიდა ან გარე მიმოხილვის (EQCR) საჭიროებაზე.


დაგეგმვის ეტაპზე გათვალისწინებული უნდა იყოს არააუდიტორი პერსონალის, მაგალითად საგადასახადო პერსონალის მიერ შესრულებული სამუშაოს სანდოობა და გამოყენება.  ყველა, ვისი სამუშაოც ემსახურება აუდიტის მოსაზრების ფორმირებისთვის საჭირო მტკიცებულებების მოპოვებას, უნდა აცნობიერებდეს მის მიერ შესრულებული სამუშაო რა შედეგებს მოუტანს აუდიტს. მათ, ასევე, უნდა იცოდნენ დავალებათა სქემა და საბოლოო ვადები. დებულება არააუდიტორული მომსახურების შესახებ უნდა შეიცავდეს ბუღალტერთა ეთიკის საერთაშორისო სტანდარტების (IESBA) შესაბამისობაში ყოფნის აუცილებელ გარანტიებს.


უფრო ზოგადად, აუდიტორული გარიგების პარტნიორებმა და მენეჯერებმა უნდა გაითვალისწინონ იმის საჭიროება, რომ ყველა მომსახურე პერსონალს განსხვავებული, მაგრამ შესაბამისი გამოცდილება/კომპეტენცია ჰქონდეს და არ მოხდეს მათი საქმიანობის შეზღუდვა ვიწრო სფეროთი. ეს განსაკუთრებით მნიშვნელოვანია იმ სტუდენტებისათვის, რომელთათვისაც არსებობს მოთხოვნები, შეიძინონ სხვადასხვა ტიპის გამოცდი​ლება/კომპეტენცია.

19. 
სხვების მიერ შესრულებული სამუშაოს გამოყენება


სამუშაოს დაგეგმვისას, საჭიროების შემთხვევაში, გათვალისწინებული უნდა იყოს შიდა აუდიტზე, სხვა აუდიტორებზე, მომსახურე ორგანიზაციებზე ან ექსპერტებზე დაყრდნობა (მათ მიერ შესრულებული სამუშაოს გამოყენება).

19.1 შიდა აუდიტი 


ასს 610-ში – „შიდა აუდიტორების სამუშაოს გათვალისწინება“ – შეჯამებულია, თუ რა გავლენა შეიძლება ჰქონდეს დამკვეთის შიდა აუდიტის დეპარტამენტს გარიგებაზე. შიდა აუდიტის ფუნქციის გაცნობიერება/შესწავლა უნდა იყოს ბიზნესის უმაღლესი დონის შიდა კონტროლის შესახებ ცოდნის მიღების განუყოფელი ნაწილი.

დაგეგმვის ეტაპზე ყურადღება უნდა გამახვილდეს  შიდა აუდიტის მუშაობის გავლენაზე  (ასს 610, პუნქტი 8 - 10).


ასევე, უნდა მოხდეს შიდა აუდიტის ფუნქციის მუშაობის დეტალური შეფასება, თუ  რაღაც დონის ნდობა იქნება მასზე მინიჭებული. შეფასება უნდა მოიცავდეს:

· შიდა აუდიტის სტატუსს ორგანიზაციაში;

· ფუნქციის  გამოყენების სფეროს;
· ტექნიკურ კომპეტენციას;

· ვის  წარუდგენენ ისინი ანგარიშს; და

· სათანადო პროფესიულ გულისხმიერებას.

თუ შიდა აუდიტის სპეციფიკურ სამუშაოზე დაყრდნობა ხდება და, შესაბამისად, აუდიტის სხვა სამუშაო მცირდება, უნდა მოხდეს ამ სამუშაოს ადეკვატურობის შეფასება  (ასს 610, პუნქტი 11).

19.2 მთავარი აუდიტორები და სხვა აუდიტორები


მითითებები მოცემულია ასს 600-ში - „სპეციფიკური საკითხები - ჯგუფის ფინანსური ანგარიშგების აუდიტი (კომპონენტის აუდიტორთა სამუშაოს ჩათვლით). 


ჯგუფის აუდიტორები არიან ისინი, რომლებიც ანგარიშს  წარადგენენ ფინანსურ ანგარიშგებებზე, რომლებიც მოიცავს შვილობილი, ასოცირებული, ერთობლივი საწარმოების, ფილიალების და ა. შ. ფინანსურ ინფორმაციებს, რომლებიც სხვა აუდიტორების (ცნობილი როგორც კომპონენტის აუდიტორები) მიერ იქნა აუდიტირებული. ჯგუფის აუდიტორად მოქმედების შემთხვევაში, ფირმამ, პირველ რიგში, უნდა გადაწყვიტოს, საკმარისია თუ არა მისი მონაწილეობა იმისთვის, რომ წარადგინოს დამაჯერებელი ანგარიში, როგორც  ჯგუფის აუდიტორებმა.


თუ კომპონენტის აუდიტორები ანგარიშს წარადგენენ შვილობილ საწარმოებზე და ა.შ., მაშინ ჯგუფის აუდიტორებმა უნდა განიხილონ, საკმარისია თუ არა სხვა ფირმების პროფესიული კვალიფიკაცია, გამოცდილება/კომპეტენცია და რესურსები  აღნიშნული დავალების მიზნის შესასრულებლად. გარდა ამისა, ჯგუფის აუდიტორებმა უნდა მოიპოვონ მტკიცებულება, თუ რა აქვთ შესრულებული კომპონენტის აუდიტორებს, რათა შეაფასონ, რამდენად ადეკვატურია მათი მუშაობა და ჯგუფის აუდიტორმა უნდა წარადგინოს ინფორმაცია, სპეციფიკური რისკებისა  და არსებითობის დონეების თაობაზე, რომლებიც უნდა იქნეს გამოყენებული კომპონენტის აუდიტის დროს.  ეს შეიძლება მოხდეს როგორც დისკუსიის, ასევე აუდიტორის კითხვარის ან სამუშაო დოკუმენტების განხილვის მეშვეობით. სასურველია, სამუშაო დოკუ​მენტების მიმოხილვა მოხდეს ნდობის გამოცხადების პირველ წელს, რათა სხვა აუდიტის პრაქტიკის ზოგად კომპეტენციას  ჩაეყაროს საფუძველი. ჯგუფის აუდიტორებმა, ასევე, საჭიროა განიხილონ კომპონენტის აუდიტორების მიერ მოპოვებული მონაცემების მნიშვნელობა.

ასს 600-ში ასევე მოთხოვნილია, რომ შვილობილი კომპანიების, ასოციაციების,  ერთობლივი საწარმოების, ფილიალების და ა.შ. აუდიტორებმა ითანამშრომლონ და დახმარება გაუწიონ ჯგუფის აუდიტორებს.

19.3. მომსახურე ორგანიზაციის სამუშაოს გამოყენება


მითითებები მოცემულია ასს 402-ში - „აუდიტორული მოსაზრებები სამეურნეო სუბიექტების მიერ მომსახურე ორგანიზაციის გამოყენებაზე“ - (ასს 402, პუნქტები 9-11). მომსახურე ორგანიზაციები ჩვეულებრივ ასრულებენ მექანიკურ ფუნქციას, როგორიცაა:

· ინფორმაციის დამუშავება (მაგალითად, ბუღალტრები ან სახელფასო ბიუროები );

· რაოდენობის აღრიცხვა/დათვლა (მაგ., მარაგის დამოუკიდებელი  აღმრიცხველები);
· აქტივების უსაფრთხო შენახვის უზრუნველყოფა (მაგალითად, ინვესტიციების დეპოზიტორი ორგანიზაცია).


ვინაიდან მომსახურე ორგანიზაციები მხოლოდ კლიენტთა ბიზნესის აუთსორსინგის ნაწილს წარმოადგენს,  უნდა მოხდეს მისი, როგორც ბიზნესის შემადგენელი ნაწილის აუდიტორული შემოწმება.  თუმცა, შესაძლებელია დამოუკიდებელი ტესტირების დონის შემცირება მომსახურე ორგანიზაციების აუდიტორების მიერ შიდა კონტროლის შესახებ ანგარიშების, კერძოდ, „ტიპი 2“ ანგარიშის  (ასს 402, პუნქტი 17) წარდგენის გამო.


19.4. ექსპერტის სამუშაოს გამოყენება


მითითებები მოცემულია ასს 620-ში - „აუდიტორის ექსპერტის სამუშაოს გამოყენება“. აუდიტორებმა შესაძლებელია, ექსპერტებს რამდენიმე მიზეზით მიმართონ:
· ძირითადი საშუალებების (ქონება, შენობა-ნაგებობები და მანქანა-დანადგარები), საინვესტიციო ქონების, არაძირითადი ფინანსური ინსტრუმენტების და ა.შ შეფასება;

· სპეციალური ტექნიკისა და მეთოდების გამოყენება (მაგალითად, აქტუარული შეფასებები);

·  დაუსრულებელი წარმოების შეფასება; და

· იურიდიული/სამართლებრივი მოსაზრებები.


დაგეგმვის ეტაპზე საჭიროა ექსპერტის ობიექტურობის, კვალიფიკაციის, გამოცდი​ლებისა და რესურსების შეფასება (ასს 620, პუნქტი 9). ასევე საჭიროა ექსპერტთან გარიგების პირობების გადახედვა, რათა დადგინდეს, რამდენად შეესაბამება მათი სამუშაოს მოქმედების სფერო აუდიტის მიზნებს. 


ექსპერტის ანგარიშის წარდგენის შემდეგ, მისი სამუშაოს ადეკვატურობისა და მიზანშეწონილობის აუდიტის მტკიცებულებად გამოყენების საკითხი განხილული უნდა იქნეს (ასს 620, პუნქტი 12). ეს გულისხმობს შემდეგი კომპონენტების  გადახედვას/მიმოხილვას:
· გამოყენებული მონაცემების;

· ვარაუდებისა და გამოყენებული მეთოდების;

· მათი სამუშაოს  ვადების; და
· მათი მუშაობის შედეგების, ბიზნესის ცოდნისა და აუდიტის სხვა პროცედურების შედეგების კუთხით.


თუ ექსპერტის ნამუშევარი სხვა მტკიცებულებებთან შეუსაბამოა, ნებისმიერი  შეუსაბამისობა დამკვეთთან ან ექსპერტთან მსჯელობით, ან დამატებითი პროცედურების საშუალებით უნდა გადაწყდეს/მოგვარდეს (მაგალითად, განსხვავებული კვალიფიციური აზრის მიღება).

20. 
დაგეგმვის წერილი

დაგეგმვის პროცედურების დასრულების შემდეგ, აუდიტორი ვალდებულია გააცნოს/ შეატყობინოს ძირითადი მოსაზრებები. შემდეგი საკითხები შესაბამისობაში უნდა იყოს ასს 260-თან - „მეთვალყურეობაზე პასუხისმგებელი პირების ინფორმირება“:

· არსებითობის კონცეფცია და როგორ იქნება იგი გამოყენებული (ასს 260, პუნქტი გ13);

· აუდიტორის მიერ რისკების შეფასება (ასს 260, პუნქტი გ13);

· აუდიტორის მიერ კონტროლის გარემოს შეფასება და არის თუ არა დაგეგმილი კონტროლის ტესტირება (ასს 260, პუნქტი გ13);

· შიდა და სხვა აუდიტორებზე ნდობის გამოცხადება  (ასეთის არსებობის შემთხვევაში)  (ასს 260, პუნქტი გ14);

· ბუღალტერთა ეთიკის საერთაშორისო სტანდარტებით (IESBA) მოთხოვნილი საკითხები;

· წარსადგენი ანგარიშის ფორმატი (ასს 260, პუნქტი გ9).


ყოველ საანგარიშო წელს, ამ ინფორმაციის მიწოდების უზრუნველყოფის მიზნით, საჭი​როა დაგეგმვის წერილის გაგზავნა (ასს 260, პუნქტი 23). არსებობს რეკომენდებული პროფორმა 1.20 დანართში, რომელიც, საჭიროების შემთხვევაში, უნდა იყოს ადაპ​ტირებული, დამკვეთს უნდა სთხოვოთ, ნებისმიერი პრობლემის წამოჭრის შემთხვევაში, დაუყოვნებლივ დაუკავშირდეს აუდიტურ კომპანიას. ოფიციალურ წერილში დამკვეთი ოფიციალურად ადასტურებს ამ წერილის მიღებას.
21. 
დავალებების კონტროლი

დავალებების კონტროლი დამოკიდებულია მასში მონაწილე პერსონალზე. ბალანსი უნდა იყოს დაცული, ერთი მხრივ, ხარჯების დაზოგვას შორის, რაც მიიღწევა დაბალანაზღაურებადი თანამშრომლებისათვის რაც შეიძლება მეტი მარტივი დავალების მიცემით და ნაკლებად გამოცდილი თანამშრომლების განგრძობითი პროფესიული მომზადებით, ხოლო, მეორე მხრივ, რთული ამოცანების დაკისრებით მასზე, ვისაც აქვს საკმარისი ცოდნა და აუდიტორული გარიგების პარტნიორზე, რათა მათ შეასრულონ თავიანთი მოვალეობები.


როგორც არ უნდა განხორციელდეს თანამშრომელთა დაკომპლექტება, აუცილებელია დავალებების გადანაწილება (დელეგირება) გარიგების ეფექტურად შესრულებისათვის. აუდიტორული გარიგების პარტნიორებისა და მენეჯერების უმთავრეს როლს კი სწორედ მართვა წარმოადგენს. ნებისმიერი კომპლექსური სფერო, რომელიც საჭიროებს დეტალურ მუშაობას აუდიტორული გარიგების პარტნიორისა და მენეჯერის მხრიდან, უნდა იყოს წინასწარ დაგეგმილი ან  განსაკუთრებული წესით განხილული, თუ ის აუდიტის წარმარ​თვისას იჩენს თავს. თუმცა, როგორც წესი, აუდიტორული გარიგების პარტნიორებმა და მენეჯერებმა არ უნდა ჩაატარონ დეტალური აუდიტორული სამუშაოები.

მენეჯერისა და აუდიტის გარიგების პარტნიორის დროის ეფექტურად გამოყენების მიზნით, თანამშრომლები სათანადოდ უნდა იყვნენ მართულები. ეს მოიცავს სათანადო ბრიფინგს, კონტროლს დავალების შესრულებისას და დავალების შემდგომ  შეფასებებს. 

21.1. კონტროლი დავალების შესრულების პერიოდში 


დავალებების შესრულებისას, მენეჯერებისა და გარიგების პარტნიორების მიერ განხორ​ციელებული კონტროლის მოცულობა დამოკიდებულია დაგეგმვის დროს განსაზღვრულ პასუხისმგებლობის დონეებზე. თანამშრომლებს უნდა მიეცეთ საშუალება, დავალებები ზედმეტი ჩარევის გარეშე შეასრულონ (ასს 220-ე მუხლის მე-15-17 / ISQC 1 ხარისხის კონტროლის საერთაშორისო სტანდარტი, გ34 პუნქტი). თუმცა, მონიტორინგის გარკ​ვეული დონე ყოველთვის საჭირო იქნება.

მონიტორინგის ზუსტი მოცულობა დამოკიდებულია თანამშრომელთა გამოცდილებასა და იმაზე, სრულდება თუ არა დავალება სამუშაო ოფისის გარეთ. თუ თანამშრომლები დამკვეთის კუთვნილ შენობაში მუშაობენ, მნიშვნელოვანია მათთან ვიზიტების სიხშირის განსაზღვრა. თუ გუნდს ადგილზე, დავალების შესრულებისას, ეწვევიან, სასურველია, ამ დროს აუდიტის ფაილის მოკლე მიმოხილვა. ამან შეიძლება დაადგინოს ისეთი სფეროები, სადაც აუდიტის მიდგომა შეცვლას მოითხოვს. ნებისმიერ შემთხვევაში, მენეჯერებმა, როგორც წესი, დავალების მიმოხილვა, საველე სამუშაოების ეტაპის დასრულებისას, ადგილზე უნდა აწარმოონ.


თუ წამოიჭრება სერიოზული პრობლემები, საჭიროების შემთხვევაში, თანამშრომლებს უნდა შეეძლოთ მენეჯერებთან დაკავშირება. ამასთან, აუცილებელია თანამშრომლების წახალისება, რათა თავად შეეცადონ, გადაჭრან ყოველდღიური პრობლემები, ვიდრე წარადგინონ შენიშვნების გრძელი ნუსხა დავალების დასასრულს. თუ საკითხები აუცილებელ განხილვას მოითხოვს, სასურველია თანამშრომლებმა პრობლემის გადაჭრის გზები გადაწყვეტილების მიღებამდე წარმოადგინონ.


პრობლემების, გადაწყვეტილებებისა და შეცდომების შესახებ დეტალური ინფორმაცია და დავალების დროს მიღებული სხვა გადაწყვეტილებები შენახული უნდა იყოს აუდიტის დოკუმენტის შესაბამის ნაწილში. აუდიტორული გარიგების პარტნიორებსა და მენეჯერებს ევალებათ აუდიტორული დავალების პერიოდში აუდიტის დასკვნებისა და სხვა მნიშვნელოვანი გადაწყვეტილებების (და არა შეზღუდული მნიშვნელობის მქონე საკითხების ჩამონათვალი) გათვალისწინება. 


დავალების შესრულების დროს, გუნდმა უნდა გამოყოს ხელმძღვანელობის ან ოფიციალურ წერილში შესატანი საკითხები ფაილის „Aa“ პუნქტში (ან მიუთითოს დანართი, სადაც ეს საკითხი არის ჩანიშნული ან განხილული). გუნდმა ასევე უნდა გამოყოს ის საკითხები, რომლებსაც შეუძლია გააუმჯობესოს ეფექტიანობა, ან მომავალში მოახდინოს გავლენა აუდიტორულ მიდგომაზე. დავალების დასასრულს კი გაიმართება სხდომა, ზემოთ ხსენებულ საკითხთა შეჯამების მიზნით (იხ. თავი 3 დამატებითი მითითებებისთვის).

21.2.  შეფასებები

შეფასებები დავალების კონტროლის მნიშვნელოვანი ნაწილია (ხარისხის კონტროლის საერთაშორისო სტანდარტები 1, პუნქტი გ65). მისი მიზანია აუდიტორულ საქმიანობაში ჩართული ყველა პირისთვის განვითარებისთვის საჭირო სასწავლო საკითხებისა და სფეროების ათვისება. ამ საკითხთან დაკავშირებული დამატებითი ინფორმაცია მო​ცემულია მე-3 თავში.

22. 
პროცედურები  უფლებამონაცვლე აუდიტორული ფირმისთვის 


22.1 ინფორმაციის ხელმისაწვდომობა უფლებამონაცვლე აუდიტორთათვის


უფლებამონაცვლე აუდიტორისათვის ინფორმაციის ხელმისაწვდომობის უფლების უზრუნ​ველყოფა შესაძლებელია აუდიტორის შეცვლის შემთხვევაში, თუ ეს კანონით არის დაშვებული. წინამორბედ აუდიტორს შეუძლია უზრუნველყოს შესაბამის ინფორმა​ციასთან უფლებამონაცვლე აუდიტორის წვდომა, ამგვარი ხელმისაწვდომობის შესახებ წერილობითი მოთხოვნის არსებობის შემთხვევაში.

ამ მიმოხილვის მიზანია შემდეგი სამი კომპონენტი:

· უფლებამონაცვლე აუდიტორისთვის სარწმუნო გახდეს საწყისი ნაშთები (ასს 510, პუნქტი 6)  და შესადარისი მონაცემები (ასს710, პუნქტი 7);
· აუდიტორთა ცვლილების შედეგად გამოწვეული არსებული და მოსალოდნელი რისკის შემცირება; და

· აუდიტორთა  შეცვლის პროცესზე დაიხარჯოს ნაკლები სახსრები უფლებამონაცვლე აუდიტორის მიერ დამკვეთის შესახებ ინფორმაციის უფრო ეფექტურად მოპოვებით წინა აუდიტორის მუდმივი აუდიტორული ფაილის შესწავლის გზით.


გაითვალისწინეთ, წინამორბედის სამუშაო დოკუმენტაციის გათვალისწინება ვალდე​ბულებას არ წარმოადგენს. საწყის ნაშთებსა და შესადარის ინფორმაციაში უზუსტობების აღმოჩენის შემთხვევაში, შეიცავს თუ არა უფლებამონაცვლე აუდიტორის სამუშაო დოკუმენტაცია ადეკვატურ ალტერნატიულ მტკიცებულებებს? ინფორმაციის მოთხოვნა უნდა იყოს არა მხოლოდ ზოგადინფორმაციული ხასიათის ყველა აუდიტისთვის, არამედ მაქსიმალურად დაზუსტებული/კონკრეტული.


წინამორბედები მზად უნდა იყვნენ, უზრუნველყონ ზეპირი და წერილობითი გან​მარტებების დროული მიწოდება, უფლებამონაცვლე აუდიტორთათვის სამუშაო დოკუ​მენტაციის გაცნობიერების ხელშეწყობის მიზნით. 


ინფორმაციის მოთხოვნა უნდა მოხდეს ორ აუდიტორს შორის წერილებითი ფორმით.


აუდიტის ფაილიდან შესაძლებელია ამოღებულ იქნეს შემდეგი ინფორმაცია, სანამ უფ​ლებამონაცვლე აუდიტორებს წარედგინება: 

· ხარჯების გრაფიკები;

· პერსონალის შეფასებები;

· საგადასახადო სამუშაო  დოკუმენტები;
· ინფორმაცია, რომელიც დაცულია კანონის პრივილეგიით (მისი მიღება დაშვე​ბულია დამკვეთის ნებართვით); და

· ინფორმაცია ფულის გათეთრების შესახებ და ა.შ. (ყოველთვის ამოღებული უნდა იქნეს ფაილიდან).


წინამორბედ აუდიტორს შეუძლია უარი განაცხადოს მისი სამუშაო დოკუმენტების ასლის გადაღებაზე ან სკანირებაზე. თუმცა, სამართლიანი და სასარგებლო იქნებოდა დამკვეთის საბუღალტრო ჩანაწერების ან უწყისის ამონაწერის კოპირება, სადაც  ჩანს ნაშთების დეტალური ჩაშლები.

დაუშვებელია ინფორმაციის გადაცემის პროცესიდან ფინანსური სარგებლის მიღება და მხოლოდ შეზღუდული კომპენსაციის მოთხოვნა იქნება მისაღები. შესაძლო კომპენსაციის ნიმუშები მოყვანილია ქვემოთ:

· მასალის კოპირებისთვის გაწეული ხარჯები;

· არქივში შენახული დოკუმენტების მოძიებისთვის გაწეული ხარჯები; და

· დოკუმენტების მიწოდების ხარჯები.


თუ ინფორმაციის მიწოდება კანონის მოთხოვნის შესაბამისად ხდება, არ არსებობს დამკვეთების კონფიდენციალურობის ან მონაცემთა დაცვის შესახებ პრობლემის წამოჭრის საშიშროება. თუმცა, ინფორმაციის ნებაყოფლობით საფუძველზე გამოთხოვის შემთ​ხვევაში, აუცილებელია ზემოთ ხსენებულ საკითხებზე ყურადღების გამახვილება.
დოკუმენტების სისტემა და კონტროლი





ოპერაციების ყოველი  ციკლის გატარებისას გამჭოლი ტესტების ჩატარება





ფინასური მდგომარეობის ანგარიშგების ტესტირება





საქმიანობის შედეგების ანგარიშგების ტესტირება





არსებითი (ძირითადი) ტესტირება





არის თუ არა ფინანსური ინფორმაცია ადეკვატურად დეტალური ანალიზური  პროცედურების განხორციე�ლებისათვის და გვსურს თუ არა �ამ  მიდგომის გამოყენება?





არა





გააჩნია თუ არა სამეწარმეო სუბიექტს  შიდა კონტროლის მნიშვნელოვანი მექანიზმები, რომელიც უნდა შემოწმდეს?





არის თუ არა გენერალური ერთობლიობა ერთგვა�როვანი, შეუფასებელი ან გვსურს ოპერაციის ტესტირების მიდგომის გამოყენება?





არა





დიახ





ვრცელი ანალიზური  პროცედურები





დიახ





არა





დიახ





კონტროლის ტესტები





არის თუ არა ფინანსური ინფორმაცია  საკმარისად დეტალური, ანალიზური  პროცედურების ჩასატარებლად და სასურველია თუ არა ამ სფეროს დეტალური ანალიზი?





გარიგებების ტესტირება





დიახ





წარმატებით ხორციელდება?





არა





არა





დიახ





დამხმარე ანალიზური  პროცედურები





არა








დიახ








წარმატებით ხორციელდება?








შემცირებული ძირითადი ტესტირება





არსებითი (ძირითადი) ტესტირება











1 
1

